Shkolla, vendi ku mund “të punojë” kushdo
Thuhet se kryeministri Fan Noli gjatë qeverisjes së tij gjashtë mujore u ndal në një shkollë në rrethinat e Tiranës dhe priti gjatë së bashku me nxënësit sa të shfaqej mësuesi i asaj shkolle. Mësuesi, pasi kishte kryer të gjitha punët e tij, hyri në shkollë dhe nisi mësimin. Noli dëgjoi lloj-lloj historish dhe marrëzish nga ato që mësuesi u tregonte nxënësve. Priti që mësuesi t’u mësonte fëmijëve shkrim, këndim e matematikë, por më kot. Kur mësuesi i tha Nolit se ai nuk mund t’u mësonte nxënësve as shkrim as këndim, sepse nuk kishte shkollë, Noli flitet të ketë thënë: “Kam dëgjuar e takuar ministra arsimi pa shkollë, por mësues pa shkollë po takoj për herë të parë.”

 
Shkolla gjatë viteve të tranzicionit në vendin tonë është parë më së shumti si mundësi për të zgjidhur problemin social të punësimit, gjithmonë në dëm të detyrës së saj fisnike, atë të formimit qytetar e profesional të brezave. Dëmi ka qënë i madh edhe ndaj shkollës, edhe ndaj të ardhmes profesionale të qytetarëve. Në shkolla kanë dhënë mësim “mësues” për të cilët folëm më lart. Pa një formim të mirë në shkollën e mesme, mjaft prej tyre janë regjistruar part-time në universitetet tona dhe kanë “marrë” ndonjë provim. Ky kontigjent ka dhënë e jep mësim në shkolla. Mjaft prej tyre mund të ishin bërë profesionistë të mirë në fusha të ndryshme, por duke e parë shkollën si mundësi për zgjidhjen e problemit imediat të tyre, kanë preferuar punën në arsim. Ndaj sot është e vështirë të gjesh mekanikë, elektrout, rrobaqepës, lulishtarë, kuzhinierë, përpunues etj, por takon me tepri qytetarë që presin për të filluar punë si mësues në shkolla, ndërkohë që vazhdojnë studimet me kohë të pjesëshme. Nëse do të kishin një nga profesionet e tjera për të cilët tregu i varfër i punës në Berat ka nevojë, nuk do të qëndronin pa punë, në pritje të çeljes së ndonjë vendi në shkollat në periferi. Janë qindra e qindra kandidatë për mësues, të cilët nëse do të qënë orientuar më drejt, sot do të kishin mundësi më të mëdha punësimi. Me ç’duket lipset një politikë më e qartë zhvillimi e punësimi e qeverisë qëndrore dhe një orientim më i mirë i komunitetit nga qeverisja vendore drejt atyre specialiteteve që do të kërkojë tregu i ardhshëm i punës, natyrisht duke u nisur nga prespektivat e zhvillimit rajonal.


Yzedin Hima

Urim për Ramazan

Sot është dita e shtatë e Ramazanit, e muajit të sakrificës, të pastrimit shpirtëror të besimtarëve myslimanë, e muajit të paqes, të tolerancës, të dashurisë midis njerëzve, të begatisë…

Me rastin e këtij muaji të madhërishëm, si dhe dy kulmeve të tij: Natës së Kadrit dhe Bajramit, u urojmë mbarë muslimanëve ta kalojnë gëzuar me mbarësi dhe gjithë të mirat!



Lajmëtari 

Ndërroi jetë Ylli Karkanjozi

Ndërroi jetë në moshën 52-vjeçare futbollisti i njohur i “Tomorit” Ylli Karkanjozi. Stafi i gazetës “Lajmëtari” i shpreh ngushëllimet më të thella familjes Karkanjozi
Lajmëtari

HARMONIA MIDIS DY BESIMEVE VLERË QYTETËRIMI


Në kuadrin e përgatitjes së dosjes për listimin e Beratit në vlerat e kulturës botërore UNESCO janë intensifikuar vizitat e personaliteteve të larta të kulturës të kësaj organizate në qytetin tone. Ka mberritur  para pak ditësh për një vizitë disa orëshe në Berat zv. drejtori i pergjithshëm i UNESCO Mounir Bouchenaki i shoqëruar nga shefja e seksionit në zyrën rajonale të UNESCO në Venecia, Adriana Gjonaj ambasadorja jonë në UNESCO. Ndalesa e parë në qytetin e Beratit e ekipit të UNESCO ka qënë në Muzeun Kombëtar Ikonografik “Onufri”. Në këtë vizitë miqtë shoqëroheshin nga kryetari i bashkisë të qytetit të Beratit z. Fadil Nasufi si dhe personalitete të tjera të pushtetit vendor dhe të kulturës në Berat. Grupi i miqëve ka ndjekur  nga afër dhe ka shikuar me vëmendje gjithçka me vlerë që ju ka ofruar ky muze me vlera të rralla historike, kulturore, arkitektonike dhe ikonografike. Kjo vizitë përkon me momentin e veçantë kur qyteti ynë përgatit dosjen për t’u antarësuar në vlerat e kulturës botërore, UNESCO. Pas vizitës në Muzeun Ikonografik “Onufri”, nuk kanë munguar edhe vlerësimet maksimale të zv. Drejtorit të Përgjithshëm të UNESCO z.Bouchenaki dhe  personave që e shoqëronin mbi atë që kanë jetuar dhe shijuar në këtë muzeum dhe në ansamblin turistik të Beratit. I pyetur nga gazeta se cilat qenë pershtypjet e tij nga vizita në qytetin e Beratit, z.Bouchenaki i impresionuar u shpreh : “Mund të themi se kam patur priviligj nga Presidenti i Republikës të vizitoj Gjirokastrën , Tiranën dhe Beratin.Ky udhëtim mbaron pikërisht këtu në Berat. Këtu kam vërejtur atë që ne e quajmë histori topografike në Berat dhe kjo është mjaft interesante, sepse kjo tregon vlerat e këtij qyteti zhvillimin e tij arkitekturor dhe mbi të gjitha jam impresionuar nga ato që pashë me kolegët e mi në këtë muze. Kjo kishë është absolutisht e rrallë, më e rralla dhe më me vlera në qytetin e Beratit. Pyetjes për pranimin e dosjes së Beratit në UNESCO zv. Drejtori i Përgjithshëm i Organizatës iu përgjigj. 


“Ashtu siç e dini dhe Ministria e Kulturës dhe Instituti i Momumenteve i ka kërkuar UNESCO që të punojë me vlerat e Shqipërisë dhe në veçanti të Beratit. Një javë më parë në këtë qytet kemi dërguar me mision Prof.Bladin dhe Prof.De Caush dhe ata kanë përgatitur një dokument. Mund të them se ky qytet ka shumë karakteristika të veçanta të cilat ne vetë po i zbulojmë. Shpresoj që tani është në përgatitje e sipër dokumenti, ku të gjitha karakteristikat e kësaj kishe, kodikët e krishtërimit, faktor i rëndësishëm i bashkëjetesës mes dy feve, të gjitha së bashku do të prezantohen në Këshillin Ndërkombëtar të Kulturës. Pas kësaj do të vij edhe vendimi final. Më pas grupi i përfaqësuesve të UNESCO kryesuar nga zv. Drejtori i Përgjithshëm i Monumenteve të Kulturës të këtij institucioni u largua nga qyteti i Beratit duke marrë me vete impresionimin që iu ofroi ky qytet nëpërmjet lagjeve muzeale dhe Muzeut Ikonografik “Onufri”,vlera këto të rralla dhe të papërsëritshme përsa  përket historisë, kulturës dhe arkitekturës së ndërtimit.

MUNGESA E PREFEKTIT LË PA PAGA PUNONJESIT


Lirimi nga detyra i Prefektit të Qarkut të Beratit ka lënë pa paga të gjithë punojësit e administratës së Prefekturës së Beratit, zjarrfikësit si dhe pjesën më të varfër të shoqërisë, të gjitha familjet që trajtohen me ndihmë ekonomike. Ka më se dy javë që ish- prefeki i qarkut Berat z.Th.Brokaj  është liruar nga detyra dhe ende nuk eshtë zëvendësuar me një tjetër. Mungesa e prefektit ka bërë që shumë punojësve, rrogat e të cilëve janë të kushtëzuara nga firma që duhet të vërë Prefekti në bordorot e pagave të tyre, mos t’u jepet paga mujore. Janë 16 zjarrfikës në qytetin e Beratit si dhe të gjithë qytetarët të trajtuar me ndihmë ekonomike që prsin që prej datës1 tetor, datë kur duhet të merrnin rrogat, që i mbajnë sytë dhe veshët nga selia e Kryeministrisë në Tiranë në pritje të emërimit të prefektit të ri për qarkun e Beratit. Thuajse çdo ditë në godinen pranë Bashkisë të qytetit të Beratit, ku ndahen pagat e qytetarëve që trajtohen me ndihmë ekonomike, grumbullohen dhjetëra njerëz në pritje për të marrë pagën mujore të kësaj ndihme. E njëjta situatë është edhe në qytetet e tjera të Prefekturës së Beratit si në Skrapar, Poliçan, Ura-Vajgurore dhe Kuçovë. “Nuk e ngutim Kryeministrin që të emërojë Prefektin e ri, kjo eshtë punë e tij, por nuk është normale që ne të  rrimë pa marrë pagat për shkak të një firme që duhet të vendosë Prefekti në dokumentin përkatës. “Këtë punë mund ta bëjë edhe një person tjetër i autorizuar në Prefekturë”,-kështu shprehet njëri prej punojësve të repartit te zjarrfikseve në qytetin e  Beratit. Më të ashpër në vlerësimin e situatës së krijuar nga mosmarrja e pagave shprehen të varfërit e qytetit, ata që trajtohen me ndihmë ekonomike duke thënë se “Të ngopurit duhet t’i kthejnë sytë  nga ne të varfërit që mezi e presim datën një të çdo muaji. Nuk eshtë justifikim mungesa e prefektit që ne të marrim atë mikropagë që na është planifikuar për t’u dhënë. Kjo është thjesht neglizhencë dhe moskokëçarje nga ana e qeverisë”,- shprehet Namik Dushku njëri prej qytetarëve që pret të marrë ndihmën ekonomike.

             AVULLOJNË 550 MILION LEKËT E LULISHTEVE                                                                                                                              


Plot 550 milion lekë të vjetrajanë harxhuar për krijimin e tri lulishteve të reja në lagjet “30 Vjetori”, “Jani Vruho”, dhe “Donika Kastrioti” në qytetin e Beratit. Këto lekë ishin siguruar nga shitja e Bankës së Kursimeve dhe u përdorën para fushatës elektorale të 3 korrikut 2005 për krijimin e lulishteve në tre lagjet e këtij qyteti. Por edhe pse janë harxhuar 550 milion lekë në asnjerën prej këtyre lagjeve qytetarët nuk shikojnë që të ketë lulishte, përveç disa pjesëve të rrethuara me pllaka betoni në mes të të cilave ka vetëm zhavor dhe bimë të egra. Puna për ngritjen e këtyre lulishteve filloi para fushatës elektorale, por tani që nuk shikojmë lulishte në këto lagje, investimi prej 550 milion lekësh mesa duket ka patur si qëllim të vetëm jo krijimin e lulishteve në këto lagje, por prishjen e mendjes së qytetarëve që të mernin pjesë në zgjedhje dhe zgjedhjet e fundit parlamentare t’i fitonte PS, duke harruar se njerëzit tashmë e dinë që për çdo investim të kryer lekët janë të qytetarëve dhe të taksapaguesve dhe se këto lekë nuk mund të përdoren ku dhe si t’u dojë qejfi pushtetarëve dhe me raste fushatash. Pikërisht në këto tre lagje që përfshiheshin në zonën elektorale 74 PS i humbi zgjedhjet. “Një arsye më tepër që ne votuam kundër kandidatit të PS për në Kuvendin Popullor është edhe fakti se po shikonim që të kryhej një punë shpejt e shpejt dhe e paplanifikuar që ne të na mbushte mendjen se diçka po bëhet për komunitetin. Ne nuk duam që lagjet tona të zhvillohen dhe jeta jonë të përmirësohet vetëm me raste fushatash elektorale. Ne kërkojmë që zhvillimi të vijë në mënyrë të planifikuar dhe lekët tona të mos shpërdorohen kot, duke u bërë beton dhe zhavor në vend të sipërfaqeve të gjelbra dhe lulishteve”- shprehet njeri prej banorëve të lagjes “30 Vjetori” Berat. Në mungesë të një planifikimi të rregullt, ku të përcaktohet afati kohor i fillimit dhe mbarimit të punës si dhe të kërkohet  cilësia dhe të gjithë treguesit e tjerë që e quanin të përfunduar ketë pune tashmë në Berat është bërë zakon që në momente të caktuara, kur i intereson forcës politike në pushtet të gjejë disa lekë nga lekët e taksapaguesve shqiptarë dhe t’i përdorë ato “për të kaluar lumin”. Kështu ndodhi edhe me shumën prej 550 milion lekë të siguruara nga shitja e Bankës së Kursimit duke i përdorur ato për krijimin e mjediseve shlodhëse që do të sillnin lulishtet në lagjet “30 Vjetori” , “Jani Vruho”, dhe “Donika Kastrioti”.Gjatë ditëve para fushatës këto lagje u kthyen në kantiere ndërtimi me qëllim që t’u mbushej mendja njerëzve se puna kishte filluar dhe se e tillë do të vazhdonte edhe më tej. Një jave para zgjedhjeve këto mjedise që ishin planifikuar për lulishte i vizitoi edhe kryeministri i atëhershem, z.Nano. Por menjëherë pas datës 3 korrik puna u ndërpre dhe sot nuk shikohet asnjë lulishte në këto lagje, përveç betonit, zhavorrit dhe barërave të këqija që kanë mbirë në pjesët të planifikuara për lulishte. Atëherë u tha se krahas barit dhe luleve shumëngjyrëshe në këto lulishte do të kishte dhe stola, por sot në keto mjedise jo stola që nuk ka, por nuk ka as bar dhe as lule. Tani keto vende të planifikuara për lulishte kanë ngelur jetim duke u kujtuar pushtetarëve dhe ish-ve se vendi nuk mund të zhvillohet në mënyrë të paplanifikuar dhe spontane pasi në mënyrë të paplanifikuar dhe spontane mund të vijnë vetëm fatkeqësitë natyrore. Të tilla duken sot të tri lulishtet e këtyre lagjeve në qytetin e Beratit. 

Të sëmurëve  kronikë ju hiqen ilaçet e dhëna nga mjeku specialist


“Përgatitëm një letër për t’ia dërguar Ministrit të Shëndetësisë, por më në fund vendosëm që shqetësimin tonë ta bëjmë publik nëpërmjet shtypit”


Kështu shprehen disa prej të sëmurëve kronikë në qytetin e Beratit duke vazhduar më poshtë: “Më tepër sëmuremi duke u lodhur për të marrë ilaçet e dhena me recetë nga mjeku specialist sesa nga sëmundja që na ka mbërthyer pa na pyetur ne”.


Për të marrë ilaçet që u rekomandojnë mjekët specialistë dhe mjekët profesorë në Tiranë, pacientët duhet të kalojnë nëpërmjet një procesi tepër të lodhshëm dhe të vështirë duke ulur dhe ngjitur shkallët disa herë nëpër institucione.Kjo proçedurë  zgjat, dhjetë ditë duke filluar te mjeku i lagjes ose i familjes dhe përfundon po prapë aty. “Është një proçedurë e lodhshme dhe tepër e besdisshme”, -shprehet i sëmuri kronik nga zemra K.Peço. “Nuk e kuptojmë, -thotë ai se si duhet vënë në diskutim receta e mjekut kardiolog Prof. Dr.Anesti Kondili nga një mjek i përgjithshëm dhe më pas të kalojë nëpërmjet një komisioni fantazëm, i cili ka të drejtë të anullojë recetën e dhënë nga mjekët profesorë në Tiranë”. Këtë të drejtë këtij komisioni ja jep udhëzimi nr.4 dt.11.08.05 e firmosur nga Drejtori i Përgjithshëm i ISKSH Gjergj Leka, udhëzim i cili në pikën 2 thotë se: “Çdo rast kronik që ka nevojë sipas gjykimit të mjekut për ndryshimin e skëmës së mjekimit nuk do të ekzekutojë recetën me rimbursim pa marrë miratimin përkatës në Drejtorinë Rajonale nga Drejtori i DRSKSH”. Në pikën 3 të këtij udhëzimi thuhet: “Pranë çdo drejtorie rajonale të ngrihet një komision me të paktën dy specialist… ku njeri të jetë mjek dhe tjetri farmacist, i cili do të bëjë vlerësimin e të gjitha kërkesave për rimbursimin e rasteve si më sipër”.


Ky udhëzim vazhdon me pikën 6, të cilën shumë pacientë e quajnë pikën më paradoksale të udhëzimit në fjalë ku thuhet: “Drejtori i DRSKSH është autoriteti që miraton rastin dhe e dërgon pacientin te mjeku i përgjithshëm dhe ai i familjes për marrjen e recetës me rimbursim”. Të gjithë të sëmurët kronikë për t’u vizituar te mjeku specialist dhe për të marrë ilaçet e dhënë prej tij duhet të kalojë një lodhje dhe stres të tmerrshëm, siç shprehen këta pacientë. Çdo i sëmurë kronik më parë se të vizitohet të mjeku specialist duhet të shkojë te mjeku i familjes apo ai ilagjes për të marrë rekomandimin përkatës. Më andej i sëmuri duhet të shkojë te mjeku specialist apo ai më i kualifikuar në Tiranë. Në Qëndrën Universitare “Nënë Tereza” në Tiranë i sëmuri, pasi kryen një sërë analizash merr recetën e firmosur dhe vulosur nga mjeku profesor dhe atë do ta paraqesë prapë te mjeku i familjes. Mjeku i familjes e dërgon pacientin te mjeku specialist në poliklinikën e qytetit. Ky mjek specialist ka të drejtë të lërë apo të heqë ilaçet e dhëna nga mjeku i një kualifikimi më të lartë se ky.Më pas prapë duhet që pacienti të kthehet tek mjeku i familjes ose ai i lagjes ku banon. Mjeku i lagjes e dërgon këtë recetë pranë komisionit fantazëm, i ngritur për të vlerësuar dhe vendosur se çfarë ilaçe duhet të marrë i sëmuri pavarësisht se çfarë ka dhënë profesori, pra ky komision i përbërë nga një mjek i zakonshëm dhe një farmacist vë në dyshim mjekun specialist dhe atë me grada shkencore. E gjitha kjo sorollatje dhe vuajtje për pacientin zgjat dhjetë ditë pa futur kohën vajtje-ardhje në Tiranë, ku ka dhe mjekë më të kualifikuar. Por edhe pas kësaj vuajtje dhe rraskapitjeje më në fund pacienti shikon se nuk ka ato ilaçe të rimbursushme që i ka dhenë mjeku specialist me grada shkencore, të cilët i janë hequr ato duke u zëvendësuar me ilaçet e tjera të dhena nga antarët e komisionit fantazëm pranë ISKSH, icili përbëhet nga një mjek i përgjithshëm dhe një farmacist. Këto janë problemet që të sëmurëve kronikë në Berat u shkaktojnë vuajtje më shumë sesa sëmundja që ata kanë. I pyetur për këtë problem njeri prej specialistëve të ISKSH në Berat thotë se “I kuptojmë vuajtjet dhe vështirësitë e pacientëve, por ky është udhëzimi i lëshuar nga drejtori i përgjithshëm i ISKSH dhe ne jemi të detyruar të zbatojmë këtë udhëzim”. 

Abedin Kaja

Kur gjysma ha gjysmën e tëra s’është më

Kriza që ka përfshirë PS-në është një zhvillim jo normal në demokracinë  shqiptare, të cilën po vazhdojmë ta quajmë të brishtë edhe pse ajo po i kalon të pesëmbëdhjetat. Themi se është një zhvillim jo normal pasi shikojmë se kriza është shumë e thellë dhe sa më shpejt të dilet prej saj aq më mirë do të jetë për demokracinë shqiptare. Opozita në sistemet demokratike është pasqyra e pozitës qeverisëse dhe  “rojtari” i realizimit të angazhimeve që forca drejtuese ka marrë përpara zgjedhësve. Por një rol të tillë nuk mund ta luajë momentalisht PS, e cila po vazhdon “të hajë” vetveten. Zënkat brenda familjes socialiste të shkaktuara nga pasurimi i shpejtë dhe i pamerituar i drejtuesve të kësaj familjeje nga vendimet e pabazuara profesionalisht të të emëruarëve amatorë, militantë dhe të paaftë, por të favorizuar nga përfaqësuesit e ekzekutivit, dhanë rezultatin e pritshëm , atë rezultat që populli e votoi plot dëshirë, një fund të turpshëm të këtyre gjelave të detit me lafshë të skuqur nga zhvatja që ata i bënë gjahut të quajtur pasuri kombëtare si dhe nga zhvatja që iu bënë xhapave të qytetarit nëpërmjet korrupsionit. Dhe më në fund ndodhi ajo që duhet të ndodhte, rrotacioni i zakonshëm, i cili në fakt nuk shkakton asnjë tragjedi në rrjedhën e ngjarjeve të një vendi që kërkon të antarësohet në BE. Tragjikomedia ndodhi te gjelat socialistë që drejtojnë të majtën. Administrata Nano nuk kishte kufi në luftën për t’u pasuruar shpejt. Është e rëndësishme dhe e domosdoshme për demokracinë dhe zhvillimin ekonomik në vend që PS të dalë sa më shpejt nga kriza ku është futur, pasi vendi nuk mund të qeveriset nga një parti ose grup partish pa patur opozitë ndaj zgjidhja sa më shpejt e krizës do ta kthente PS në një opozitë konstruktive aq e domosdoshme për zhvillimet demokratike në vendin tonë. Për mos t’u përsëritur gabimet e së kaluarës, të cilat janë vënë re te të dyja forcat politike PD dhe PS, qeverisja e sotme e re e ka të domosdoshme të mbajë sa më larg tufën e hijenave të pangopura me pushtet, ata që lëpijnë në radhë për të marrë racionin e pamerituar të pushtetit, sa herë që ai ndërrohet. PD duhet të afrojë në drejtim njerëzit e punës, të diturit, të urtët dhe profesionistët, t’i dëgjojë ata me respekt dhe të vendosë me ligj meritokracinë profesionale nëpërmjet funksionimit të hirarkisë së qeverisjes me qëllim që mos të përsëritet më fenomeni “kur gjysma ha gjysmën” dhe e tëra është e vështirë për t’u krijuar prapë.

Abedin Kaja

SHKOLLAT ME “REGJISTRA XHUXHË”


Nuk kanë të sosur skandalet në arsim. Regjistrave unik të shkollës 9-vjeçare dhe të mesme nga viti në vit iu shkurtohen përmasat aq sa tani ata janë kthyer në “xhuxhë regjistra”. Këta regjistra tani janë në përmasat e një libri xhepi. Pa shkuar më larg regjistri i prodhuar këtë vit është rreth 1cm më i vogël sesa ai i prodhuar vitin e kaluar dhe kjo ka ndodhur nga viti në vit deri sa tani “xhuxh regjistrat” i ngjajnë një libri xhepi përmasat e të cilit i kemi parë te fjalori  i xhepit, i cili u hyn në punë udhëtarëve që shkelin për herë të parë në tokë të huaj. Keta regjistra janë shkurtuar aq shumë sa që kolonat dhe kutitë e ndodhura brenda fletëve të këtij regjistri nuk të lejojnë të shkruash normalisht.  Paradoksi tjetër në këtë “xhuxh regjistër” është mënyra se si është ndërtuar ai. Në këtë tip regjistri ka 30 data dhe 25 tema mësimi ndërkohë që në regjistrat e mëparshëm, pra para se të fillonte shkurtimi pak nga pak, të cilët mësuesit i quajnë të rregullt ka patur aq data sa edhe tema mësimi. “Me këta lloj regjistrash ne si mësues na është hequr e drejta që të përdorim notën 10 për nxënësit kur ata e meritojnë, si dhe nxënësve iu është mohuar kjo notë e vlerësimit maksimal, pasi për shkak se kutia ku duhet të vendoset nota 10 është aq e vogël sa nuk lejon përdorimin e numrave dy-shifror”-shprehet njeri prej mësuesve të shkollës të mesme të përgjithshme “Bab Dud Karbunara” Berat. Por jo vetëm kaq, cilësia e letrës e këtyre regjistrave është aq e dobët dhe letra është aq transparente sa që shkrimi i  faqes së parë është tërësisht i dukshëm në faqen tjetër dhe kështu faqet e së njejtës fletë bëhen të palexueshme gjë që u ka shkatuar shumë probleme dhe u ka hapur shumë telashe mësuesve të këtyre shkollave. Nuk mund të jetë justifikim as kostua më e ulët që mund të jenë prodhuar këta regjistra në krahasim me regjistrat e rregullt të mëparshëm, pasi me këta tregues dhe këtë cilësi që lë për të dëshiruar këta regjistra nuk vlejnë dhe nuk i hyjnë në punë askujt edhe sikur kostua e prodhimit të tyre të jetë zero dhe të shpërndahen falas. Do të ishte mirë që krahas shumë investimeve të bëra për arsimin dhe shifrave maramendëse që përmenden për të justifikiuar këto investime MASH të harxhonte një pjesë të këtyre lekëve për prodhimin e regjistrave me permasa të rregullta dhe të mirë nga ana cilësore dhe jo t’i shkurtonte ata nga viti në vit duke i kthyer ata në libra xhepi dhe cilësisht të papranueshëm.

Abedin Kaja

Plagosë nënën e vet me ndezës granate


Ngjarja ka ndodhur rreth orës 17.30 në fshatin Mbreshtan. Denis Sakaj, vjeç 12, banor i fshatit Mbreshtan, së bashku me dy bashkëmoshatarët e tij, kanë gjetur disa ndezësa granatash. Më pas të tre shokët kanë shkuar për në shtëpitë e tyre duke i marrë ndezësat me vete. Denisi 12- vjeçar pasi ka mbërritur në shtëpinë e tij, e ka marrë njërin prej ndëzësave dhe i ka hequr unazën e siguresës. Më pas ndezësi ka lëshuar një zhurmë paraprake gjë që tregon se kapsolla e ndezësit është aktivizuar. Sapo ka dëgjuar krismën e parë të ndezësit Denisi i trembur e ka flakur atë në drejtim të nënës së tij Leonora Sakaj vjeç 28, pa e ditur se çdo të ndodhte më pas me këtë ndezës. Pas pak sekondash ndezësi ka shpërthyer duke mos i dhënë kohë nënës së Denisit, Leonorës që të mbrohej. Pas shpërthimit ndezësi e ka plagosur Leonorën duke i shkaktuar dëmtime në këmbë dhe në pjesët e tjera të trupit. Menjëherë pas kësaj ngjarje Leonora e ndihmuar nga njerëz dhe të afërm të saj ka mbërritur me urgjencë në spitalin civil rajonal në Berat, për të marrë ndihmën e parë mjeksore. Pasi ka mbërritur në repartin e urgjencës, mjekët kanë konstatuar te Leonora dëmtime në të dyja këmbët dhe në pjesën e barkut, të cilat ishin shkaktuar nga copëzat që ishin përhapur brenda dhomës, ku ndodhej me djalin e saj 12- vjeçar. Më pas Leonora i është nënshtruar mjekimit nga ana e mjekëve specialistë dhe momentalisht gjenda e saj shëndetësore është jashtë rrezikut për jetën. Në vendngjarje ka mbërritur policia dhe grupi hetimor nga ku kanë konstatuar se plagosja e Leonora Sakaj është bërë në mënyrë të pandërgjegjshme nga shpërthimi i ndezësit të granatave ofensive, të cilin e kishte përdorur djali i vet, Denis Sakaj. 

Abedin Kaja

Gogoli i përrallës së  dosjeve
Në fëmijëri, kur të rriturit bezdiseshin nga paudhësitë tona, na trembnin me gogolin. Ne trembeshim dhe heshtnim të friksuar. Sot që jemi rritur, s’na tremb më gogoli imagjinar i traditës së mbrapshtë, por trembemi nga një gogol real, sa i njohur, po aq dhe i pangopur. Trembemi nga “gogoli i dosjeve”. Ky i nëmur “gogol” sa rri fshehur e mbuluar, po aq del açik e zbuluar. (Shumë njerëz e njohin). Kur njerëzit zihen me njëri-tjetrin, jo rrallë, etiketojnë shoku-shokun  në “fjalëzën” spiun apo 1200. Spiun..., fjalë fyese, nocion i pështirë, i ndotur, i neveritshëm. Spiun...! Po a është i madh numri i tyre? Dikur sigurimasit deklaronin me kreanri: “Një ndër tre, është yni”. S’besoj se na kanë gënjyer. 


Ata janë këtu, mbuluar me gjethe fiku dhe druajnë se mos era e demokracisë i zbulon. Pra, dosjet mbajnë mbuluar apo varrosur fare “gogolin”. Edhe pse deri tani s’ka ndodhur asgjë. Dosjexhinjtë, fuksat, spiunët, apo 1200-shit si i thërrisnin, i tremben pa masë hapjes së tyre, se iu “nxihet faqja e bardhë që kanë”. Si klasifikohej armata e shëmtuar e tyre:


1.Vullnetarët, ata që depononin pa i thirrur kush.


2. Ata që i thërrisnin dhe u vinte mirë për të siguruar “të ardhmen” e tyre dhe të fëmijëve.


3.Më fatkeqët, ata që i detyronin me dhunë.


Të trija këto kategori ishin të drejtuara nga kapot, të cilët edhe sot tunden e shkunden e s’ua pret qimen askush. Ata i ke kudo që nga administrata e lartë e deri në karriget e parlamentit.


Po dosjet?! Ëhë, ato i ka marrë era! Lumë si ne!


Epo, domosdo, ku ka rrjedhur, do të pikojë, si thotë fjala e urtë.”Sa do të bjerë bualli, sa për një ka mbetet”.


Herë pas here fillon të tregohet përralla e dosjeve, nga faqet e të cilave pritet të dalë gogoli. Por përrallat mbeten përralla. Ndaj dhe dosjexhinjtë e dinë që s’i gjen gjë. Po, a duhen kapur. Them se po. Po kush dhe ç’mund të kapë? Ato që kanë mbetur pa u prekur.


Peshkaqenët e mëdhenj, se druajnë “gogolin”, ata e kullufisin me gjithë dosje. Sido që të jetë, bëhet mirë që të hapen, që të mos tregohet më përralla e gogolit të dosjeve. Dosjet s’hapen për të penalizuar ndokënd, por për të mos e lejuar të ngjitë me lehtësi shkallët e hierarkisë shtetërore.


Pra, ndëshkimi do të jetë “moral”, në qoftë se kanë ndenjur përherë sipër, si tapa mbi ujë. Bënë ç’bënë, të mos vazhdojnë të rrahin gjoksin edhe sot e kësaj dite, për “aftësitë” që i ngritën ata edhe fëmijët e tyre mbi shokët.

Qerim Hysenbegasi

E drejta dhe drejtësia

E drejta dhe drejtësia janë dy koncepte që shpesh i kundërvihen njëra-tjetrës. Ti mund ta quash të drejtën tënde ushtrimin e një profesioni pa njohur asnjë kufizim, se për ta arritur atë ke harxhuar shumë mund dhe shumë sakrifca, por jo, drejtësia të thotë që e drejta që ti kërkon ta mbrosh, e ka një kufi: të takon të mos e kaptosh gardhin, ti duhet të qëndrosh ose këtej gardhit ose matanë tij, nuk mund të qëndrosh në të njëjtën kohë me njërën këmbë në njërën anë dhe me këmbën tjetër në anën tjetër.


Bie fjala, një Ministër Drejtësie nuk mund të ushtrojë në të njëtën kohë edhe detyrën e gjyqtarit, as edhe atë të avokatit, sepse ka për t’i ndodhur si puna e atij punonjësi të lartë të drejtësisë që dikur dënoi një të quajtur Hysen të pafajshëm në vend të Hysenit tjetër të fajshëm për atë të uruar poçe me florinj që i qëndronte përpara.  Drejtësia duhet të mbrohet me drejtësi duke mos patur në mes poçen me florinj.


Prandaj na duket disi e çuditshme që edhe ndonjë kryegjytar i lartë i ditëve tona del në mbrojtje të dypunësimit të gjyqtarëve të Këshillit të Lartë të Drejtësisë, se, meqë ata kanë ardhur nga fusha e gjyqtarëve, me Kushteturë u takon  ta ushtrojnë edhe detyrën e gjyatarit. Megjithëse kjo e uruar Kushtetutë nuk e thotë shprehimisht kështu, por si njerëz të ligjit që dinë ta vërtisin ligjin si të duan, e mbrojnë këtë drejtë meqë ata na qenkan përzgjedhur nga Kolegji i Gjyqtarëve.


Ja pse e drejta dhe drejtësia nuk mund të gjejnë gjithmonë përputhje. Kur drejtësia synon të vërë drejtësi, atëherë ajo vetë duhet të shprehet hapur kundër këtij konflikti të interesave që ka ndërmarrë qeveria e Berishës në fushën e luftës kundër korrupsionit në të gjitha drejtimet, luftë që po ua prish çerdhen atyre që e kanë pëlqyer postin e lartë për të mbledhur florinjtë prej gomarit që sa herë shtërzohej pillte nga një flori, siç thuhet në përrallën e njohur prej të gjithëve.

Agim Mehqemeja
Hija e tjetrit

Ata nuk është zor për t’i dalluar, mjafton të kesh një detyrë ose një post dhe do t’i shikosh se si shfaqen si kërpurdhat pas shiut, me buzëqeshje ose me një të tundur të kokës që nuk të shqiten në rrugë, zyrë, bile dhe në familje. Kjo është hija e tjetrit.


Ndryshe ata quhen dhe hija që të ndjek pas. Në kohën e monizmit, një burrë i mençur nga anët tona, u thoshte kuadrove të ndryshëm, kur zgjidheshin në detyrë: “Suksese në detyrë, por kujdes nga hija e tjetrit”. Dhe më tej i moshuari shtonte: “Ata nuk është për t’i kuptuar, por mjafton që të kesh një detyrë, ose një post dhe do t’i shikosh se si shfaqen si kërpurdhat pas shiut, me buzëqeshje ose me një të tundur të kokës që nuk të shqiten në rrugë, bile dhe në familje, kjo është hija e tjetrit”. I moshuari shtonte dhe më tej se këto hije bëhen pengestare për ecurinë e punëve me sajimet dhe servilizmat që bëjnë. Edhe pse kanë kaluar vite të tërë, këto këshilla të njerëzve të tillë, ndoshta pa arsim, duket se janë aktuale dhe sot në ditët e stome, ku shoqëria  ka bërë hapa  përpara. Ato nuk largohen nga mënyra e të sjellurit, duke harruar se niveli i shoqërisë dhe i kuadrove nuk është më ai i njëzet viteve të shkuara. Kushdo e ka vënë re që, sa herë fiton një forcë politike, shumë njerëz të pacipë të dalin para dhe rrahin gjoksin, se kanë bërë namin. Madje, ata shfaqen në publik nga mënyra e të folurit, ecjes duke treguar kapadaillëkun e tyre para të tjerëve, ndonëse kanë qëndruar në bisht të të tjerëve për të pritur se nga do të peshojë ngarkesa. Më keq akoma këta njerëz nxitojnë të thonë në publik për një person që është ngritur në detyrë, se filani e ka nga unë vendin e punës, ndërkohë që këtë tellall nuk e ka pyetur njeri sa i shkon okrri. Këto hije arrijnë deri atje sa kërkojnë të ndërhyjnë dhe në politikën e kuadrit duke përgojuar me vend e pa vend se këtu do të shkojë filani e atje fistani, duke harruar se ka dhe kuadro të devotshëm, pavarësisht nga bindjet që kanë. Dëgjova në një zyrë komune që një qytetar i thoshte një nëpunësi për t’i nxjerrë një çertifikatë që nuk ishte detyrë e tij, por e një nëpunësi që merrej direkt me çertifikatat, por qytetari në fjalë, ngaqë nuk rrinte dot në radhë si gjithë të tjerët, donte të përfitonte duke iu  drejtuar kot së koti nëpunësit se do të ma nxjerrësh çertifikatën se s’bën, se prandaj të kemi zgjedhur. Kjo është për të bërë kryq. Zotëri për të emëruar një nëpunës është detyrë e punëmarrësit, i cili sipas kritereve të caktuara me ligj emëron në detyrë persona pa i marrë dorën njeriu. Mos ngatërro zgjedhjet me emërimet e nëpunësve, të cilët emërohen ose me vendim ose me kontratë me firmë e punëmarrësit dhe punëdhënësit.


Këta persona e gërryejnë shoqërinë nga brenda dhe nuk e lënë të eci përpara sipas kritereve dhe normave të përcaktuara. Persona të tillë sillen poshtë e përpjetë dhe kërkojnë se do të bëjnë hije për të tjerët në një kohë që në shtëpitë e tyre nuk kanë hije për vete. Kjo sepse gjithë kohën e zënë me thashatheme dhe përgjimet që janë në zanatin e tyre. Këta “kontributdhënës” duan të hiqen si intelektualë, pa qenë të tillë, kërkojnë të bëjnë politikë pa ditur ç’është ajo, kërkojnë të rregullojnë punët dhe ngatërrojnë dynjanë. Këta janë të rrezikshëm jo vetëm për shoqërinë, por dhe për shtetin. Asnjë individ nuk mund të jetë absolut në fitoren e njërës apo tjetrës forcë politike dhe të rrahë gjoksin se unë isha shkaktari që fitoi kjo apo ajo parti. Unë të kam futur në punë dhe është merita ime që je këtu. Këto hije të zënë frymën ditën dhe natën të duket sikur i ke pas, madje të dalin dhe në ëndërr. Tani sikur ka rënë pak zhurma, por sa futi këmbët Partia Demokratike në pushtet, çfarë nuk dëgjoje nga këta gojasherr, që unë do t’i quaja matrapazë politikë, kudo në rrugë, lokale, në institucione se x do të bëhet, polic, filani do të bëhet drejtor, fistani do të transferohet në x vend. Tani në kushtet e reja politike këto hije janë të kudondodhur, bile dhe në dyert e zyrave duke vërejtur se kush emërohet, kush hiqet nga puna, pa përmendur se në disa raste ka patur dhe ndërhyrje, pse x është emëruar këtu dhe tjetri atje. Në kohën e monizmit u bënë shumë padrejtësira në punën me kuadrin, madje shumë prej tyre u goditën, vetëm se shprehnin prirjet e tyre intelektuale  u përçmuan iu mohuan shumë të drejta duke goditur fëmijët dhe familjet. Kemi pesëmbëdhjetë vjet demokraci dhe intelektualët nuk duhet të bëhen pre e politikës, se prapa tyre qëndrojnë familja, fëmijët dhe shoqëria. Politikën nuk mund  ta bëjnë njerëz që bredhin pazarit. Nuk mund të themi se nuk do të ketë dhe ndryshime se sllogani i Partisë Demokratike gjatë fushatës i tillë ka qenë. Por siç kuptohet nga këto hije sikur këtu do të bëhet nami e do të dalë ujë i zi. 


Ndërsa zbrisja nga makina një ditë të zakonshme, një mësuese duke ditur një drejtor shkolle ishte një njeri i afërt imi, më thotë se X nuk e heqim. Dikur kjo shoqe kishte qenë vartësja ime, e cila edhe pse ishte e paaftë, qëndroi në punë deri në ndërrimin e sistemit. Nuk m’u durua, se m’u duk sikur kjo po më bënte një të mirë dhe iu përgjigja: “Kush jeni që nuk e lëvizke x nga puna? Kush të pyet ty për këto probleme dhe kush po ta kërkon këtë të mirë?” Iku e ofenduar, por e kërkoi vetë si breshka te nallbani, sepse nuk  e besoi se as drejtoria arsimore dhe asnjë drejtori tjetër nuk ka ndër mend që të merret me njerëzit e rrugës dhe sidomos me të paaftit. Por këta persona, përfshi dhe shoqen e lartpërmendur, kërkojnë të hiqen në sy të të tjerëve se po i bëjnë mirë këtij apo atij personi. Jo, zotërinj. Ka një drejtori dhe një zyrë të burimeve njerëzore  që merret me këtë problem dhe intelektualët nuk mund të bëhen diskutime rrugësh nga njerëz të rrugës që nuk i njeh as familja e tyre. Nuk e besoj se një drejtor, p.sh. ai i arsimit, të sistemojë në punë një me gjimnaz dhe të japë lëndë të shkencave të natyrës ose ato shoqërore, kur ka një armatë personash që vazhdojnë vitet e larta për degë të ndryshme. Ose një drejtor ndërmarrje nëse ka, nuk mund të sistemojë në punë një teknik në vend të inxhinierit kur ka inxhinierë e kështu me radhë. Mbase nuk bëra mirë që trajtova këto rreshtat e fundit si shembull, por për t’i tërhequr  vëmendjen politikanëve matrapazë këtyre hijeve që na ndjekin pas për t’i lënë të qetë njerëzit e zgjedhur duke mos u ndëprerë këtyre të fundit në punët e brendshme, duke propozuar njerëz jo të aftë dhe jo kopetentë pavarësisht se kujt partie i përket. Nxënësit nuk u duhen partitë, por mësuesi; ndërtimit gjithashtu i duhen specialistë që të zbatojë teknollogjinë e duhur. Po qe se zbatojmë këto do të kemi një shoqëri me themele të shëndoshë. Në rast se lexuesi nuk është në një mendje me mua për këtë opinion, jam gati që t’i bindem atij qoftë dhe me shkrim në gazetë.

Nezir Vrapi

Kur flet Dodona 
Në vend të një eseje për kulturë tonë kombëtare

Nëse ke freskuar pak sytë, duart, ballin në gjolin e Janinës, nëse ke dëgjuar sadopak regëtimat e fundit të zërit e zemrës së Frosinës mes një uji të ëmbëltuar nga sundimtari çibukgjatë Ali Pashë Tepelena, nëse ke hapur një nga një dyert e gjimnazit të njohur “Zosimea” e ke ndier hapat djaloshare të poetit Naim Frashëri, nëse ke pirë një kafe të ftohtë në buzuqet e zhurmshme greke apo ke blerë diçka në pazarin e zhurmshëm…,vetëm pak kilometra më larg të pret Dodona. Është një qytet ilir që ka edhe një nga teatrot më të mëdhenj të lashtësisë që quhet njëkohosisht amfiteatri i Dodonës.

 Qyteti e teatri i dhanë emrin njëri-tjetrit  e asnjëherë  nuk u “grindën” për kurorën e lavdisë që iu hodhi atyre koha. I lashtë e i ri. I bukur dhe mistik. Në të bëhesh skllav i diturisë e i kulturës së vendit tënd, i fjalës shqipe që jehonte deri larg në këtë amfiteatër. Në të bëhesh vëllamë me orakujt antikë që parashikonin fatet e gjithë botës në lisin proverbial të Dodonës për të gjitha kohërat që do të vinin. Të hipën në çast një trill, një dëshirë ngulmuese. Të gërmosh e të gërmosh. Të marrësh argatë nga e gjithë bota e qytetëruar që jo vetëm me libra, por edhe me sytë e tyre, me ëndrrat e tyre, me fantazinë e tyre ta shohin vetë vitalitetin e kulturës shqiptare. Jo të gërmosh thellë, por edhe po të çukisësh sadopak,vetëm po të heqësh pak barin e plisit e ke për të parë si do të shfaqen para teje thesaret ilire. Do të shfaqet Thesprotia e lavdishme. Vetë një nga gjeografët më të shquar grekë që në shekullin XII, Skymn, ka deklaruar se amfiteatrin e Dodonës e kanë krijuar pellazgët. Jo pak por rreth 50 shkallë ka amfiteatri. Mali i lartë e po kaq i lashtë Tomoros i rri pranë e i bën hije. A thua se ia shton edhe më madhështinë këtij teatri antik? Edhe me ato përpjekje të pakta të shtetit grek, vlerat arkeologjike ilire ia kanë dhënë kurorën e lavdisë e respektit këtij monumenti kulture. Është më i mirëmbajturi. Molosët e thesprotët kur e kanë përuruar, padyshim, kanë thirrur në këtë festë me mijëra e mijëra njërëz. Secili nga ata do ta ketë pasur në krye nga një kurorë dafine. Sepse të gjithë ishin e mbetën fitimtarë të asaj që krijonin për vete e për të gjithë brezar e tjerë shqiptarë. Thonë se këtu kanë patur qendrën e tyre rezidenciale pellazgët. Nuk do të ketë pasur seli më prestigjioze jo vetëm në lashtësi, po edhe në kohërat moderne ku trillet e pasanikëve kërkojnë anije kozmike për të shetitur në hënë!


Gërmon sadopak dhe sheh se ke lënë edhe një gur pa lëvizur, një fije bari pa e prekur , një portë të pahapur ende prej nga do të shfaqet një horizont i ri kulture antike ilire.Vështirë të mendosh se ke shkuar në Çamëri e nuk ke shkuar qoftë edhe për pak kohë  në Dodonë.Ai është me plot gojë një nga Kryeqytetet e Artit Shqiptar. E, kur flet arti, heshtin shpatat e futen në mill, tërratiset urrejtja..


Prozhektorët e munguar këtu ia lënë vendin diellit, këngës, vargut, urimit, krenarisë… Të mbledhura tok me njëra-tjetrën ato ndriçojnë shumë më tepër se të gjithë prozhektorët e skenave më moderne të botës ku njeriu i gëzohet tingullit të këngës, magjisë së sportit, fjalës së politikanit, etj… Dikur Bota e madhe ndalte frymën në Dodonë. Hijëzonin hyjnitë e njerëzit te hija e Lisit të Dodonës. O, sa i moçëm ka qenë ai Lis! Doemos shumë i moçëm përderisa, si thotë miti, pëllumbat niseshin që aty për të përcaktuar fatet njerëzore. Thonë se edhe gjethet fëshfërinin ndryshe te ai Lis. Si një kambanë. Si një hambar jehonash. Si një majë e lartë mali prej nga sheh edhe detin më të largët. Si një breg i ri Itake prej nga pret Odisetë e rinj të kulturës së një populli aq të lashtë. Më tej orakujt mes vedi bënin garë mençurie. Zeusi, pasi zbriste nga Olimpi, vinte të ulej në shkallët e Dodonës çame. Fliste me hyjnitë e tjera 


“Këtu bëhesh gur,- thotë një poet nga Kosova,- të ngatërrohen fijet e fjalëve”


“Shqiponjat epiriote klithin mbi lisin e Dodonës, që është patriarku i jetës”, thotë një tjetër poet shqiptar


Duke iu referuar rëndësisë së Dodonës studiuesi i njohur Moikom Zeqo, shkruan se “ Historia politike e Ilirisë në antikitet ka disa shembuj të lavdishëm….”  Dhe lisi, pylli, shkallët, mbretërit, bari, statujat, hyjnitë, skllevërit, detarët , lufta, shpatarët kurorat e dafinave e të ullinjve, shandanë që garonin me yjet e fushës së Dodonës … të vijnë në sy, në shpirt, në veshë, në trup… Kemi të drejtë vërtet të krenohemi. Nëse në shkallët e amfiteatrit të Dodonës uleshin njëherësh 20 000 vetë, amfiteatri i Dionozit në zemër të Athinës nuk i kalonte 17000 vetë, ndërsa ai i Epidarit 14000. Ky kryeqytet i artit shqiptar nuk mund të quhes kurrsesi një oaz i vetmuar. Vetëm në Ambraki (Arta e sotme) me Urën e famshme të Artës që ishte edhe kryeqyteti i Pirros, kishte 1015 monumente kulture e dy teatro antike.Të gjitha u grabitën nga gjeneralët romakë për të zbukuruar sheshet e Romës e të qyteteve të tjera italiane, pallatet e shtëpitë e pasanikëve të këtij vendi.Është një grabitje që vërtetohet nga vetë historianët romakë të kohës siç janë të mirënjohurit Cicëroni e Plutarku.Ende ka një frikë të madhe që i ndjek vjedhësit e historisë. Të mos hapen më tej themelet e Dodonës. Madje as për të bërë një marrëveshje kulturore në kuadrin e specialistëve arkeologë mes dy vendeve….Se shfaqet edhe më madhështor Lisi i Dodonës Se shfaqen edhe më të ndritshme mbishkrimet bojefreskëta për Çamërinë tonë të bukur e të lashtë. Se shfaqet edhe më e madhërishme Kështjella e Antiharrimit që flet me gjuhë arkeologësh, poetësh, historianësh,bardësh të lashtë e modernë, aedësh, të cilëve iu dritëzonin sytë kur shihnin të vërtetat e kulturës së një kombi. Pa dyshim është gjuha më jetëgjatë e më vitale që mund të njohë një kohë, një komb, një histori, një argument. E Dodona kthehet kështu në një daulle lëkurënderur që kërkon të zgjojë të gjithë shurdhmemecët e historisë. Studiuesët e huaj në kohërat moderne James Pettifer e Miranda Vickers kur shohin këtë indiferentizëm e dashakeqësi të shtetit grek, thonë me dhimbje e protestë: “Gjendja e turpshme në të cilën e ka lënë shteti grek një pjesë të mirë të kësaj trashëgimie, duhet të bëhet çështje e shqetësimit ndërkombëtar”.


Flet Dodona. I ulur këmbëkryq dëgjoj fjalët e saj. Më tej pa droje përulem e puth një nga një shkallët, gurët e lëmyshkuar, skenën, tokën në të cilën flenë aktorët e mjeshtrit thesprotë që e ndërtuan atë. Dhe një këngë vulos shqiptarizmin e Dodonës.

Namik Selmani
Grupi i lojërave popullore përgatitet për festivalin mbarëkombëtar

Në Durrës për 3 ditë me radhë, (15-17 tetor), do të organizohet Festivali Mbarëkombëtar i Lojërave Popullore me pjesëmarrjen e grupeve të Qendrave Kulturore të Fëmijëve të vendit si edhe nga Kosova, Maqedonia, Mali i Zi, Bosnja-Herzegovina, Janina dhe arbëreshët e Italisë.

Grupi i lojërave të qytetit tonë, është pjesëmarrës i 8-të festivaleve dhe ka sjellë nga Durrësi 8 kupa të festivalit. Si gjithmonë, fëmijët e qytetit tonë, do të çelin festivalin me dy lojëra të reja: “Çikriku”, “Variete lojërash popullore të Beratit” me autor Vlashi Pambuku, Muzika Nadir Mata.

Provat po zhvillohen çdo ditë nën drejtimin e inspektorit të seksionit sportiv Avenir Bejo dhe instruktor Beglije Pelivani

Vlash Pambuku

Zotërinj të bashkisë, ku ka shkuar firma që prishi  rrugën?
Një mëngjes të bukur me diell, në lagjen “D.Kastrioti” zbarkoi një firmë nga Tirana me ca makina e skrepa të verdhë, me ca punëtorë të sjellë që andej, me një manovrator makinerishë të rënda 14-15 vjeç, me një teknik gojëëmbël dhe kërkues për punën që bënte, pasi e plotësuan brigadën  me disa puëntorë vendas, që punonin në të zezë, me 700 lekë në ditë, kanë javë që janë zhdukur. Kjo brigadë e një firmë greke,  që e ka qendrën në Tiranë, pasi i hyri rrugës së re e të bukur, bërë vetëm 2 vjet më parë, e çau  anën e djathtë të saj që vjen nga lart me një kanal të thellë nga 1.2 deri në 1.5 metro, të gjerë 70-80 cm, ku shtruan një tub plastik nëpër të cilin u vendos kablli i ri elektrik i tensionit të lartë. Vende-vende rruga është ndërprerë dhe me nga një kanal sa gjërësia e rrugës, por i thellë dhe i gjerë sa ai tjetri që vjen nga lart. Në një distancë të caktuar janë hapur puseta ku do të dalin kabllot elektrikë të tensionit të lartë. Kjo brigadë, pasi e sakatoi rrjetin telefonik në disa dhjetëra vende, pasi i ka lënë mbase si “peng” për të vërtetuar se do të kthehet përsëri, disa shirita të verdhë dhe disa hekurishte që shërbejnë si mbajtëse të shiritave, ka javë që na ka lënë hijen. Ajo, iku, por la kanalet të mbuluara me dhe të kuq. Ka lënë pusetat hapur dhe rrugën pa e çuar në gjendjen e mëparshme, ashtu siç ishte. Një punonjës i bashkisë na ka thënë se firma ka marrë zotim me shkrim se do ta çojë rrugën që prishi në gjendjen e parë. Por çfarë vihet re? Firma ka ikur nuk e dimë se ku. Kanali nuk ka shkuar deri në fund të rrugës. Rruga e prishur ndot jo vetëm lagjen, por rrezikon dhe banorët me ato puseta të hapura.


Pyesim: Ku është firma  që ka fituar tenderin që është bërë me paratë e BB? Pse i ka lënë punimet pa mbaruar? Pse ka lënë kanalet pa asfaltuar? Pse ka lënë pusetat pa përfunduar? Po qe se firma bëri vetëm “TA” sa për të thënë se fillova punë dhe ia mbath, është turp për qytetin tonë të vjedhë BB. Me firmat greke në punime, shteti i Fatos Nanos ka kujtime të hidhura, jo një herë grekët e turqit kanë ikur në drejtim të “paditur” dhe i kanë lënë punimet në mes. Ne iu themi që i bini prapa kësaj pune sa është hekuri inxehtë, se po u ftoh, ëhë, ka për të ikur dhe pronari grek  me Fatosin që iku bashkë me gushtin. Zotërinj të bashkisë, gjeni grekët dhe i sillni në punë të mbarojnë e jo t’i lënë gjysma-gjysma!

Bujar Orizaj

Përse kanë rënë shlyerjet e faturave të elektrikut

Vetë shefi i socialistëve Fatos Nanua e tha me gojën e tij në Ngurrëzën e Madhe kur qe për fushatë për herë të dytë për ministrin humbës, Ethem Ruka, se në rast humbjeje të zgjedhjeve, ne socialistët do të bëjmë një luftë patriotike, për t’ia shkurtuar ditët qeverisë së Berishës! Dhe këtë luftë, për t’ia bërë sa më të vështirë detyrën kësaj qeverie, kishte filluar që pa filluar akoma fushata e zgjedhjeve. Nuk ka si shpjegohen ndryshe tërë ato emërime të reja nëpër dikastere, tërë ato shpenzime për xhingla-mingla nëpër ministri, tërë ato shpërblime për vete e për vartësit. Po kështu nuk ishte pa qëllim dhe mosbërja e tenderit për të blerë energji që në muajt e verës, kur ajo kushton më lehtë. Po kështu për këtë qëllim u bënë përpjekje për të shitur (për të falur) Albtelekomin, por që u dështoi, se ia shitën një firme fantazmë nga Turqia. Më shumë këtë strategji të F.Nanos e përforcoi ish-ministri i sigurimit, deputeti i Salarisë kur tha, jo në pazar e në kafene, por bash mu në mes të kuvendit të Shqipërisë, as më pak e as më shumë, por pikërisht kështu: “... dale, dale: kjo nuk është  gjë hiç, do të shikoni se ç’do t’iu bëjmë juve, mos u mërzisni, dardha e ka bishtin prapa...” Këta janë socialistët, këta janë ata që po bëjnë  një opozitë gjoja  konstruktive, por në fakt po përgatiten për luftë, siç bënë në 97-ën, kur si fillim dolën nga parlamenti. Zotërinj komunistë të konvertuar në socialistë, por që nuk ia keni arritur sot qëllimit më 2005, nuk është 97-të! E sa ujë ka rrjedhur gjer atëherë, sa gjëra ka mësuar demokracia! Më kryesoren, ka mësuar se ju nuk keni ndryshuar fare. Kësaj strategjie i shërbeu dhe ulja e arkëtimeve nga faturistët tuaj militantë, që zbatonin porositë tuaja për t’u thënë militantëve të tjerë të partisë që të mos shlyenin faturat. Një shkak tjetër që në qytetin tonë ra përqindja e  shlyerjes së faturave qe se, faturistët tuaj, ata që e ndijnë se duhet të largohen për vjedhjet që kanë bërë, i shtuan zullumet duke marrë nga 10 apo 5 mijë lekë të vjetra në dorë në vend të plotësimit të faturës me vlerën e plotë të KESH-it, janë akoma ushtarët besnikë të Andis Harasanit ata që nuk e bëjnë qejfin qeder se sa paguhet e përse nuk paguhet. Për të evituar “humbjet” në rrjet, mjafton që të bëhet një verifikim abonent për abonent, t’u kërkohet libreza e shlyerjes së energjisë elektrike dhe do të binden se do të gjejnë me dhjetëra që kanë vite që nuk kanë shlyer asnjë cantin. Në kontrata figurojnë akoma pronarët që i kanë shitur këto shtëpi që vetë kanë blerë shtëpi të reja. Të tjerë e bëjnë gjoja mbyllje kontrate se janë  në Greqi apo Itali dhe në të kundërt shlyejnë faturat duke u dhënë nga 5 apo 10 mijë lekë të vjetër faturistëve. Zotërinj të KESH-it dhe të policisë elektrike (që me pa të drejtë jeni akoma në ato vende pune), se nuk punoni e jo sepse jeni të një force tjetër politike, që ka marrë vendim që të bëjë çmos që të dëmtojë punën e qeverisë demokratike, është në nderin tuaj që të hartoni një libër a regjistër real të konsumatorëve të energjisë elektrike, në mënyrë që të mblidhet dhe centini i fundit i lekut. Trokitni në çdo derë. Mos merrni të dhënat nga kati i parë apo më keq nga kafeneja, por derë më derë dhe keni për të parë se sa para kanë hyrë në xhepat e punonjësve tuaj që janë bërë me shtëpi të reja e me makina. Nuk  i kemi zili për përmirësimin e  kushteve të jetesës, por jo në kurrizin tonë dhe në atë të shtetit. Dhe më kryesorja, mos na dënoni në mënyrë kolektive. Atyre që e paguajnë në rregull energjinë që konsumojnë, nuk keni aspak të drejtë që t’i pritni energjinë, qoftë dhe për një orë të vetme. Dënimet kolektive janë metodë e diktaturës së proletariatit që e përmbysëm që në vitet ’90! Bëni kështu si ju këshillojnë dhe keni për të parë se nuk do t’u lëvizë kush nga vendi. Po vazhduat si keni bërë gjer më tani, e keni hak jo vetëm largimin nga puna, por dhe diçka më shumë sipas ligjeve.

Bukën tonë të përditshme na e fal sot











 Bibla

Sa peshon buka jona e përditshme?
Ushqimi bazë dhe tradicional i popullit tonë ka qenë dhe është buka. Jo më kot në shumicën e rasteve, në vend të fjalëve: “Eja të hamë drekë, darkë apo mëngjes”, përdorim shprehjen: “Eja të hamë bukë!”


Dhe në ngjarje të shënuara të jetës, siç është vdekja, njëri nga të afërmit e atij që është ndarë nga jeta, u drejtohet të pranishmëve: “Ju ftoj të hamë dy kafshata bukë për shpirt të X-it apo Y-it”. Një tjetër shprehje e popullit që ka lidhje me bukën është dhe ajo, kur një njeri, nuk guxon t’i bëjë keq një tjetri, këtë e justifikon me shprehjen: “Nuk mund t’ia bëj këtë, se i kam ngrënë bukën!” Ai nuk thotë i kam ngrënë gjëllën.


Një tjetër lidhje e fortë me bukën janë  dhe shprehjet që përdoren si be: “Më zëntë buka sytë!”, “Për atë, ose për këtë bukë!”, ose thjesht fare: “Për bukë!”.


Pikërisht për këtë arsye, shqiptari nuk e shkel, nuk e shpërdoron bukën kurrë. Shqiptarë të moshuar dhe sot kur gjejnë një copë bukë në rrugë, nuk e shkelin, por e marrin dhe e vendosin në ndonjë vend, ku nuk mund të shkelet, që ta marrë ndonjë shpend a kafshë, në rast se nuk e merr vetë për t’ua dhënë kafshëve të tija.


Dhe sot, në familjet tona, me gjithë sa kanë ndryshuar mënyrat e të ushqyerit, prapë se prapë përdorimi i bukës zë vendin e parë, në mbi 80% të familjeve. Kur dikush nxitonte, i kërkonte prindit, nënës në rastet e më të shumta: “Nëm bukë e djathë, se ikën shokët!”


Duke e ditur këtë mentalitet, si dhe nga mungesa e ushqimeve të tjera, diktatura komuniste e mbajti çmimin e bukës në kufij shumë të ulët, pavarësisht se në më të shumtën e rasteve konsumonim bukë të zezë me miell patateje. Një “revolucion” dhe reformë e rrezikshme qe ajo e viteve ’90 që ndërmorri  qeveria demokratike, kur rriti çmimin e bukës nga 4 lekë, në 40 lekë, ose nga 40 lekë kilogrami në 400 lekë kilogrami. Me gjithë kompesmin që iu bë, prapë se prapë shqiptarët nuk hoqën dorë dhe sot e kësaj dite nga përdorimi i tepërt i bukës. Pikërisht, duke e ditur këtë lloj biznesi që nuk ka kurrë humbje, shumë qytetarë kanë hapur me dhjetëra furra për prodhimin e bukës, duke filluar nga furrat me dru (më të mirat) e deri te furrat me korent (që shpesh ta lënë  bukën papjekur se ikin dritat). 


Një tjetër dukuri është se, me këtë zanat, nuk merren vetëm ata që e kanë trashëguar brez pas brezi, por dhe matrapazë që e kanë syrin vetëm të abuzojnë me kërkesat e qytetarëve. Dallohet buka e profesionistit, nga ajo e  diletantit dhe e matrapazit. Së pari, dallohet nga era dhe forma, së dyti, nga shija dhe së treti, nga pesha që ka. Buka e një zanatçiu të ndershëm duket se, kur e merr në dorë, ndihet se është me peshë të plotë. Pa dashur të bëj reklamë, në lagjen tonë vijnë bukë nga 3-4 furra pjekje, apo firma të prodhimit të bukës, që të rrinë shtrembër e të flasim drejtë, në disa dyqane buka është si eshkë, pa tule, por mbi 50-60% maja. Dhe pesha e bukëve ndryshon nga njëri prodhues te tjetri. Mbase qëllimi i këtyre tregtarëve prodhues të bukëve, kjo është: të fitojnë dhe me rrugë të pandershme. Por, për këtë punë shteti ka ngritur struktura shtetërore për t’i kontrolluar si cilësinë, si sasinë e shitur, për të cilën marrin para.


Disa prodhues buke, inatin që kanë me tregtarët e karburanteve dhe me KESH-in ua nxjerrin konsumatorëve, duke e mbajtur çmimin të njëjtë, por duke ulur gramaturën e bukës. Ç’punë tjetër kanë ata të tatimeve, apo të policisë bashkiake (të më falin, nëse ua lejon e drejta e tyre ligjore që t’i kontrollojnë shitësit dhe prodhuesit e bukës)?  Po ashtu dhe shoqatat në mbrojtje të konsumatorit (gjithnjë nëse ka në qytetin tonë të tilla), sepse nuk ua kemi këgjuar zërin, kush janë dhe zyrat ku i kanë, të bëjnë kontrolle të mira. A nuk do të ishte më mirë dhe më e ndershme që buka të shitej me peshë? Përpara se shitësi të marrë paratë, ta vërë bukën mbi peshore dhe në bazë të gramaturës, asaj (përqindje të firos së lejueshme sa jep  ligji), të marrë lekët? Por kur buka nga 1000 gram vjen 700 apo 800 gram nuk ke pse të paguash për 1 kilogram. Dy gjëra janë. Ose të bëjnë sondazhin që aty ku prodhohen, ose shitësi që e blen bukën të bëjë sondazhe dhe të mos pranojë bukë nën peshë me diferenca të mëdha. Përderisa populli ynë bukën e ka ushqimin kryesor, mos abuzoni e mos i vidhni pikërisht gjënë më të shtrenjtë! Mos e futni shpirtin në gjynah, se një ditë kjo bukë e vjedhur do t’u zëjë sytë.

Bujar Orizaj

E  SHKRUAR  ME  9  TETOR 
Ne datat e historise se muzikes mbetet perhere e kujtuar edhe ajo e 9 tetorit 1940 . Plot 65 vjet me pare , ne njeren nga lagjet buze lumit Mersey te Liverpulit, u lind John Winston Lennon -i ,leader-i i katershes epokale, e vetepagezuar me emrin “Beatles”.

   Çdokush i vitlindjeve ‘40dhe ‘50 e perjeton ende te gjalle atmosferen elektrizuese te viteve ‘60 dhe fillimviteve ‘70 qe “injektoi” grupi i famshem i katershes se djelmoshave liverpulas John Lennon,Paul McCartney,George Harrison dhe Ringo Starr (emri i vertete e ketij te fundit eshte Richard Starkey, por u mbiquajt Ringo per shkak te unazave te shumta qe ai kish qejf t‘i vinte neper gishta).

   Perpara pak ditesh , miku im Sali Hoxha me pyeti nese kisha ndoçka per te shkruar per “Lajmetari “-n . Me t`i thene se do te shkruaja diçka per 65-vjetorin e John Lennon-it , atij iu ngacmuan kujtimet mbreselenese te atyre viteve kur , ai ,nje djalosh rreth te njezetave te moshes, rrekej t`u jepte kuptim e ideal endrrave te veta teksa , fshehurazi e ne klandestinitet te plote , degjonte e fershellente neper buze hitet e magjishme qe prodhonin siversniket e tij ishullore. Teper i entuziazmuar persa i thashe , ma ktheu :

“ Do te besh shume mire, Gim!”

   Une dhe brezi im i vitlindjeve ‘60 patem fatin sa ta ceknim dhe perjetonim jehonen kohegjate qe ky grup i mrekullueshem la pas.

Por e shijuam, ama!

“Beatles”-ave me Lennon-in ne krye , si me intelektuali i grupit, u jemi te gjithe mirenjohes jo vetem per kenget dhe albumet e tyre sa fantastike po kaq edhe tokesore, por , mbi te gjitha, per mesazhin njerezor me tendenca reformuese per shoqerine qe ato percillnin tek njerezit anembane globit, madje edhe tek ata qe radha e parjes se drites se diellit te kesaj bote do t`iu vinte me vone . Mjaft te kujtojme qe kritika muzikore i quajti djelmoshat si “  … muzikantet me te medhenj te te gjitha koherave, pas “Beethoven-it “ dhe se qeveria britanike si “….malli me i mire i eksportit anglez ne bote “ per te pare dhe vleresuar siç duhet madheshtine dhe gjenialitetin e paperseritshem te ketij grupi, palca e te cilit ishte Ai, Lennon-i me tru superintelektual dhe me vetedije super te ndjeshme.

   Kenget “Love Me Do, “Obladí Obladá “, “Michelle”,”Penny Lane”,”Yellow Submarine”, “ Hey, Jude !”, “Ticket To Ride”, “Let It Be”,”Imagine”, etj. i frymezuan te rinjte per te rikerkuar dhe rigjetur idealet, duke u thene atyre se jeta ia vlen te jetohet kur ajo motivohet nga shpresa, besimi dhe dashuria.

   Cilido, qe deshiron ta kete te qarte udhen dhe synimin e jetes, le te degjoje hitet e Lennon-it dhe “Beatles”-ave. Thelbin dhe gjithçka filozofike dhe ekzistenciale do ta gjeje ne tekstet dhe notat e kengeve te tyre te pavdekshme.

Agim Likaj


Papiruset e fshatit që po treten nën dhe

Disa kohë më parë një gazetare sportive, nga Luizana e Zvicrës, 50-vjeçarja Suzan Kristik, e ftuar nga emigranti Përparim Manaj, vizitoi dhe fsahtin Panarit në komunën e Tërpanit. Rasti e solli që të takohem edhe unë me këtë gazetare të apasionuar edhe për etnografinë ballkanike. Ajo, e shoqëruar nga miku i saj panaritas, nëpër gërmadhat e këtij fshati, aktualisht krejtësisht i braktisur, kishte gjetur një kandil tunçi, të një modeli shumë të vjetër...


-Do ta bëj këtë kandil të vjetër, personazh të vyer, në një nga ekspozitat e mia etnografike... Por më parë duhet të gjejmë pronarin e kandilit, për t’i marrë leje e për ta paguar..., -thotë gazetarja zvicerane dhe më tej shton:


-Ju shqiptarët kini një peizazh të afërt me Zvicrën, por jini më të lumtur, se çdo gjë këtu e kini të virgjër. Ja, edhe në  Panaritin e mikut tim shqiptar, mund të lulëzojë një turizëm i shkëlqyer...


Pra, le ta lëmë gazetaren zvicerane me tunçin e Panaritit në dorë, për një opinion më të gjerë për vlerat historike e shpirtërore, që bota i vlerëson, kurse ne po i marrosim(!)


Çdo krahinë apo fshat ka vlerat e veta autoktone e të mirëfillta historike, etnografike e shpirtërore. Ata kanë dritësuar dhe kanë qenë subjekt mbijetese për çdo komunitet fshatar. Pa ato fshati nuk do të kishte konkurrencë, biografi e mbiemër mbijetese. 


Duhet thënë me forcë se ende nëpër hapësirat fshatare ka vlera historike e kulturore të pastudjuara e vlerësuara shkencërisht. Nëntoka e mbitoka mbart shumë histori dhe etnografi, stilistika ndërtimore e të cilit  nga dita në ditë dëmtohen dhe asimilohen. Nëse janë bërë hulumtime, evidentime apo publikime të kësaj sfere nga bota e historisë dhe e kulturës, ato janë të pakta, shumëherë të pasakta, kofliktuale dhe kontradiktore, se shumë gjëra janë bërë jo mbi baza shkencore. Disa studime apo publikime kanë qenë qëllim në vetvete që nga koha e diktaturës. Dikur për qëllime politike, kurse sot për qëllime biznesi apo preferenca private. Këtë risi regresiste apo neohistorike që na ka trysnuar, duhet ta pranojmë të gjithë, se ka të bëjë me shkatërrimin dhe zhdukjen e kulturës, veçanërisht asaj fshatare.


“Nëse e harrojmë historinë dhe kulturën e lashtë të vendit, domosdo që kemi  hapur arkivole të përjetshme për të”, është shprehur Faik Konica. Atëherë kujt i faturohet ky shkatërrim global në adresë të këtyre vlerave? Opinionet janë të ndryshme. Disa, për këto lloj vlerash, kanë opinione deri në ekstreme të dëmtueshme, por superdëmtimi vjen nga indiferenca e madhe e subjekteve të ndryshme shtetërore. Pa reminishenca të tilla kritikuese, bile dhe subjektpërgjegjësia, nuk mbeten organizatat apo individë të ndryshëm shkencorë, shoqërorë apo kulturorë, që lidhen apo ndërvaren direkt te këto vlera me shpirt pavdeksie, veçanërisht në hapësirat fshatare.


Dikur çdo fshat kishte muzeun ose mikromuzeun  e tij. Pavarësisht nga kulti i theksuar i superstrukturës diktatoriale, diçka me vlerë mund të gjeje nëpër “stendat” e tyre, veçanërisht historia para Luftës së dytë Botërore. Sot s’ekziston asnjë muze i tillë(!).


Bile “kakrrima” u ka zënë edhe muzeve të ndryshme, në rang rrethesh apo qarku. “Duele groteske” ekzistojnë edhe për objekte të mirëfillta muzeale... Indiferenca më qesharake dhe përgjegjësia  më katastrofike e shtetit, Berati, së bashku me Gjirokastrën, duhet konsideruar kryeqyteti i muzeumeve...


Po, opinionin tonë të mos e largojmë nga “pasiguritë” e mbijetesës fsahtare.


Për hartimin e muzeumeve të dikurshëm, u morën veçanërisht mësuesë e punonjës kulture apasionantë për këtë lloj historie.


Disa nga këta “hartuesë historie” janë ende gjallë dhe e kanë të arkivuar nëpër shtëpitë e tyre atë ç’ka është shkruar dhe ekspozuar dikur... Përse të mos shfrytëzohen këta njerëz apo “stendat” dhe fletoret e tyre me vlera historike? Natyrisht, duhet të marrim atë ç’ka është me vlerë të dokumentuar historike dhe shkencore.


Po japim një rast që duhet vlerësuar:


Mësuesi dhe publiçisti Fatmir Myrto, aktualisht emigrant në Greqi, për grumbullimin e vlerave historike dhe muzeale të vendlindjes së tij, Plashnikut, punoi disa vjet rresht, veçanërisht për vlerat historike para Luftës së dytë Botërore... “Kopjet” e këtyre vlerave ky mësues i ruan edhe sot...


-Është e pafalshme që për Plashnikun apo krahinën e Tërpanit botohen shkrime apo ndonjë monografi me fakte historike ireale,- thotë i revoltuar Fatmir Myrto.


-Përse ndodh kjo?!


Vazhdon më tej Fatmiri:- Se ata që marrin përsipër të publikojnë histori, u besojnë njerëzve ordinerë dhe delirantë... Madje ky mësues  ka debatuar ashpër dhe me autorin e monografisë “Treva e Tërpanit”, profesor Adem Salillarin, për shumë pavërtetësira në librin e tij.


Natyrisht, është shumë e vështirë të grumbullosh dhe të publikosh histori të mirëfilltë shkencore, por aspak e pamundur...


Njerëzit  e duan historinë e tyre, bile janë gati të vlerësojnë e të ndihmojnë në çdo rrethanë, kur çdo gjë është serioze dhe shumëpatriotike. Personalisht, këtë vlerë unë e gjeta tek Vokopolarët, kur punoja për monografinë e tyre. Njerëzit, historinë dhe vlerat e tyre shpirtërore apo të komunitetit që përfaqësojnë, i ruajnë me fanatizëm. Më i ndezur, ky lloj fanatizmi nacionalist, është në fshat. Siç kemi folur dhe në fillim hapësirat fshatare janë të mbushura me pak thesare historie e kulture të virgjër, që nxisin  habinë dhe xhelozinë dhe në botën e qytetëruar demokratike gjatë hulumtimeve të mia, për monografinë e Vokopolës, në familjen e Skëndo Meçajt ruhej një papirus disa shekullor, që vinte   si mesazh paqeje nga Tusia e Iranit, po për këtë komunitet. Historia dhe vlera shpirtërore e fshatit, ndonëse po tretet në dhe e nuk është ende objekt i fortë studimi dhe mbijetese, supervlera e çdo vlere. Në hapësirat e fshatit përveç objekteve stilistikore dhe etnografike, baladave e rrëfenjave, ka shumë toponime me subjekt historie të pastudjuar. Një histori interesante përmbajnë dhe shumë objekte kulti, ku disa shenjtorë paraqiten edhe në balada të tipit pegaso... Në fshatin Teman është një tyrbe e thjeshtë që i kushtohet shenjtorit baba Sulejman Temanit, i cili njihet dhe si vjershëtor. Ky “njeri i mirë” ka jetuar në Egjipt. Nga burime të sakta thuhet se, Sulejman Temani ka botuar shumë libra, të cilat vlerësohen shkencërisht edhe në këtë vend. Po a do të ishte me shumë dobi një studim shkencor i “papiruseve” të këtij shenjtori nga Temani?  Sigurisht që po. Atëherë, përveç shtetit, askush subjekt tjetër nuk mund të ndërhyjë për këtë vlerë, pse jo dhe kombëtare?


Pa le të ecim në anën tjetër të opinionit tonë. Aktualisht, përse mos të ndërtohen muzeume apo mikro të tillë, të paktën në fsahtrat dhe zonat urbane? Eshtë absurde një indiferencë e tillë, kur janë edhe mundësitë financiare? Ku shkojnë fondet kulturore të çdo komune, kur nuk ka asnjë aktivitet të kësaj natyre? Bile, të nxiten e të stimulohen dhe njerëz të veçantë për të shkruar edhe monografi historike...


Të tilla inisiativa do të ishin me të vërtetë resurse vlerash dhe patriotizëm i kulluar mbijetese. Këtë “nxitje” duhet ta bëjnë, në radhë të parë, inteligjenca e çdo fshati apo zone, komitetet e veteranëve dhe njerëz apasionantë për këto punë, sa kulturore e shkencore. Ka shumë mundësi të hapen ekspozita etnografike dhe të zhvillohen festivale folklorike, të paktën në rang zone. Ndjeshmëria më e madhe e kësaj vlere pavdekësie, duhet të ravizojë më tepër në fshatrat dhe zonat ruraliste, tashmë me rrjedhjen e madhe të braktisjes. Kushdo, në këto zona duhet t’i thërrasë “fiqirit” për këtë vdekje papërgjegjësie, se nesër vendlindjet tona do mbeten thjesht toponime....

Elham Pasha

Një “Triologji Prozaike nga Askushi” 

ose si prezantohet rëndomtë me emrin Flurka :

Pëllumbi

Ti më shkruan i dashur mik se ç’kuptim ka për mua të jesh jetëshkurtër ose jetëgjatë ?!  Dhe nëse ka kuptim kjo fjalë në jetën e gjithsecilit prej nesh? Natyrisht.  Më lejo t’ja filloj nga një histori banale, nëse mund ta quaj të tillë, që kam përjetuar përpara disa ditëve.


Atëherë, banoj në një ndërtes pesë katëshe përball së cilës gjenden zyrat e post-telekomunikacionit ose ndryshe PTT si e quajmë. Të dyja këto ndërtesa i ndan një rrugë kryesore e rëndësishme e qytetit tonë të vogël në të dy anët e së cilës nëse të kujtohet ndodhen trotuare me pemë që në këtë stinë të vitit gjelbërojnë. Nuk është aspak çudi që në njërin nga këto trotuare po kalonte ajo. E kam fjalën për balerinën e dikurshme të ansamblit të këngëve dhe valleve popullore, që më tepër se talent kishte patur famë në atë kohë për shkak të bukurisë së saj të pa konvertueshme si dhe bythkave të saj magjike si dy planetë ende të pa eksploruar e shkelur nga këmba e tokësorëve si unë dhe ti.


Por që fatkeqësisht tashti është plakur  e rrudhur ca si shumë. Me ato rrudhat dhe krateret e saj Marsiane të evidentuara prej së largu me teleskop. E dikurshmja, nëse të kujtohet ,e pa konvertueshmja , sot të jep imazhin e një shtëpie gërmadhë pas një lufte të gjatë e të humbur. Këtë e tregojnë flokët e saj të rrallë të cilat ka filluar t’i lyej në ngjyrë të kuqe të ndezur. Ecën akoma me atë të ecurën e vet elegande dhe takat e këpucëve të saj të kuqe gjithashtu i përplas qëllimisht mbi trotuar për të tërhequr vëmendjen e kalimtarëve. Por më kotë . Në sytë e të tjerëve është veçse një plakë e zakonshme larg famës së dikurshme. Një planet pa jetë, do e quaja. 

E ndërsa ajo po hynte në zyrat e postës, fare pranë, u dëgjua një “praf” i fortë që goditi aq afër dëgjimit tim sa fillova  me gishta të prek veshin e majtë sikur  ai “praf”  të ma kishte prerë me një lëvizje  në të qindat e sekondës. Në të vërtet nuk kisha gjë, ishte thjesht ide psikologjike.

Veçse në rrugë një grup çunakësh me llastika ndër duar kishin goditur në krah të pallatit tim  një pëllumb  të bardhë i cili me krahë të shkapëlyer  mundohej të mbahej ende fortë  pas tiegullave  të kuqe të një ndërtese tri katëshe në krah të ballkonit të apartamentit tim prej nga ku shihja të gjithë skenën në fjalë. Pësova një dridhje të lehtë ndoshta psikologjike përsëri. Këmba e kuqe e pëllumbit që me thonj mundohej më kotë të rrezistonte mbarte diçka fatale në vetvete. Një shenjë e sigurt që do të thoshte se nuk e kishte të gjatë. Mbi puplat e bardha të krahut të tij të djathtë u duk një njollë e kuqe gjaku . U palos  duke u mbledhur fortë  me sa të mundej rrëzë tiegullave të ndrtesës  ndërsa çunaket  të entuziazmuar nga goditja e parë i dhanë një të dytë, kësaj here me një preçize goditje mu në kokë. E pash qartë se si i’u varr koka m’u në gjoks e ndërsa këmbët  e tradhëtuan ...

U rrëzua . Djemtë lëshuan thirrje gazmore që më në fund ja kishin arritur qëllimit ta rrëzonin pren e tyre. Kalimtarët filluan të shihnin në atë drejtim. Në dritaret e pallatit u dukën si urithë disa koka kureshtare gjithashtu. Por që askush nuk tha asnjë fjalë. Asnjë qortim. Indiferencë.


Ndërkohë që vështrimi më zuri drejt portës së postës siluetën e balerinës plakë dhe fytyrën e saj. O Zot, po qeshte duke parë në drejtim të grupit të çunakëve  me pëllumbin e vrarë ndër duar. Nuk po e kuptoja se ç’kishte për të qeshur në këtë mes. Sidoqoftë i dashur mik ajo po qeshte. Po qeshte. Ndoshta me pëllumbin e vrarë. Gjithsesi nuk duhej të qeshte, sepse tek e fundit pëllumbi kishte qenë një qënie e pafajshme  që me vrasjen e tij kishte tërhequr vëmendjen  e shumë njerëzve rreth e qark panvarsisht se për të nuk ishte thënë asnjë fjalë. Kurse ajo  me jetën dhe gjithë karierën e saj kishte qenë besoj gjithmonë si një shtëpi gërmadhë pas një lufte të gjatë e të humbur. Kokat e spektatorëve sërisht u futën brenda dritareve dhe ballkonëve në vazhdimësinë e heshtjes urbane...


Ndaj i dashur  mik, jet-shkurtër ose jet-gjatë për mua kjo pyetje ndoshta psikologjike gjithashtu, nuk merr asnjë kuptim.


Po qe se fati të ka dhënë një të vetme jetë për të jetuar atëherë jetoje i dashur mik. Si një pëllumb. Pëllumb. I bardhë.


Kjo është e vetmja përgjigje e sinqertë nëpërmjet kësaj letre që mund të japë sot ...

1990

Plaku i cepit të rrugës
Ishte pothuajse gjithmonë i vetmuar te cepi i rrugës. Unë e shihja përditë kur shkoja për në shkollë. Kishte një pamje të mjerë. Nuk kishte familje, 

as shtëpi. Dhe këta lloj njerëzish në fjalorin tonë social i quajmë lypsar , ose endacak. Si banesë të tij mund të përfillnim pikërisht cepin e kësaj rruge. Që në fakt ishte një nga rrugët më kryesore të qytetit. Përmes saj kaloja çdo mëngjes për të shkuar në gjimnazin Bab Dudë Karbunara dhe në vitet që studioja atje plaku i cepit të rrugës qëndronte po aty si pjesë e pandarë e arkitekturës së qytetit. I palëvizshëm, i parruar, me leshra të gjata të palara, me trupin gërmuq që e mbulonte me një kapotë të vjetër ushtrie. Megjithse ishte vepër kulturore që “mbrohej” nga shteti dhe ndoshta në një të ardhme fatlume do të mbrohej edhe nga Uneskoja (!) ... Ai të ngjallte neveri.


Pa nguruar mund të vija bast me cilindo që plaku kishte fytyrën më statike në botë. Absolutisht pa pikë shprehje. Diçka e ngurtë, si një murr bu-

nkeri. Dhe kalimtarët që kalonin pranë tij natyrisht që ishin shpërfillës. Indiferencën e tyre herë pas here e thyente zhurma metalike nga ndonjë monedhë, e hedhur për të mbi trotuar, që gjithsesi ishte shumë e pafuqishme për të ndryshuar rritmin e jetës. Njerëzit gjithsecili me hallet e tyrembi shpinë as që u vinte ndër mendje për plakun. Nganjëherë në vend të monedhës dikush i lëshonte ndonjë të sharë duke e quajtur  “ zgjebs i ndyrë “ ose “pisanjoz i dreqit” etj,etj. Ndoshta do të ishte më mirë që në atë pjesë të qytetit të kishte një çezëm në vendin e tij, por edhe imazhi i  saj më ishte tashmë i shpërfytyruar nga momenti ndërsa një ditë imagjinoja çezmën me portretin e tij, skalitur në gurrë dhe ujin që rridhte prej gojës së tij statike. Fytyra e tij po si një gurrë ishte njëkohësisht dhe shumë misterioze. Për këtë arsye besoja se pas maskës së tij fshihej një spiun (!) Por e hodha shpejtë poshtë këtë version nga vet fakti se ai ishte për vite me radhë gjithmonë po aty te cepi i rrugës dhe një spiun i vërtetë është gjithmon në lëvizje gjithandej. Ndaj ishte kategorikisht i përjashtuar nga rroli i spiunit.


Atëherë e krahasoja me “figurën” e poetit nëse ekziston një version i tillë. Për shembull  “i lodhur nga mesazhet poetike duke iu drejtuara shpirtit njerëzor , mendoja shpesh , ka vendosur të jetë i tillë përball indiferencës së njerëzve të vendit të tij, sepse këta të fundit jo vetëm që nuk janë përmirësuar për t’u bërë më të bukur në shpirt por për kundrazi janë shndëruar në qënie akoma dhe më të këqia, ambicioze dhe injorante njëkohësisht”. Por edhe ky version rrëzohej sepse kisha lexuar që poetët vdesin në fronin e tyre me sy që shkrepëtijne flakë në çastin e fundit.  Ndërsa sytë e plakut gjatë gjithë kohës ishin më të shuar se kurrë. E për më tepër nuk ekzistonte për të një çast i fundit (çastet e tij ishin të jargavitura po aq gjatë sa edhe krejt vitet e jetëve tona të marra të gjitha së bashku. Atëherë më duhej të ndryshoja taktikën e të menduarit në fantazinë time :


I nisur nga sytë e tij të ftohtë e parafytyroja si ushtar italian të pas kapitullimit të Italisë fashiste gjatë Luftës së Dytë Botërore , të pashpresë rrugëve të Shqipërisë i trembur nga  nje ekzekutim i mundëshëm nga ana e gjermanëve. Ose në të kundërt pesëdhjetë vjet më vonë si refugjat shqipëtar brigjeve italiane duke kërkuar një jetë më të mirë. E parafytyroja si ushtar amerikan me shumë fat të shpëtuar nga sulmi i papritur i aviacionit japonez në Perl Harbor. E në të kundërt si të vetmin japonez të shpëtuar nga shpërthimi i bombës atomike të hedhur nga amerikanët në Hiroshima. Por meqënëse ai nuk ishte as amerikan dhe as japonez atëhere më ngelej të kërkoja në fantazinë time ( të sëmurë ) diçka që t’i afrohej më tepër imazhit të Shqipërisë. Dhe atëherë : ( gjejeni se çfarë më erdhi ndër mëndje ?! ) e vendosa në rrolin e një të ish burgosuri politik i cili ashtu si dhe shumë të tjerë njerës të kësaj kategorije me ndryshimin e sistemeve politike në vend i gjeje gjithandej të pastrehë. 


- O ç’na the more ! Diçka të padëgjuar ! (dëgjohet zëri ironik i lexuesit ) 


- Por besomëni të dashur miq. Nuk isha i gabuar aspak në fantazinë time. ( po shfaqësohem )


-  Ai ishte një ish i burgosur politik prej bisedave me të cilin mësova shumë gjëra nga jeta e burgut. 


Meqënëse brezit tim nuk i ngelej  ndonjë gjë e madhe për të rrëfyer, sepse e ardhmja tashmë shtrihej e pafundëme krejtësisht përpara nesh, vendosa që fytyrën e tij ta hidhja me ndihmën e një mikut tim skulptor në allçi dhe ta kisha kështu gjithmonë me vehte. Doli diçka interesante dhe vendosëm ta paraqesim diku në perëndim në ndonjë ekspozitë. Ndërsa në përpjekje e sipër për të ekspozuar fytyrën e tij tashmë “artistike”, natyrshëm morrëm lajmin se plaku kishte vdekur dhe punëtorët e mirëmbajtjes së qytetit i ishin vënë pastrimit të cepit të rrugës. Të them se më erdhi keq nuk do të tregohesha plotësisht i sinqertë me ju. Sepse nuk më lidhnin dhe shumë relativa me të. Ai kishte qenë një lypsar dhe unë një nxënës shkolle i mitur. Ai kishte një të shkuar për të cilën mund të rrëfehej, kurse unë një të ardhme përpara meje të cilën ende nuk po ja gjej fundin. Por ato që do të doja t’ju thoja nuk janë aspak këto, por fakti tronditës që gjatë gjithë kësaj kohe ai kishte qenë i vdekur. Një i vdekur që të jepte përshtypjen e një njeriu të gjallë (!)


O Zot, dhe unë merresha me qindra hamëndje të kota për ta vendosur imazhin e tij sa më pranë një personazhi të cilit t’i përshtatej koha jonë e jargavantë.

Kjo do të thotë që të gjithë ishim dritëshkurtër në fantazi, sepse qënia e tij fliste pa folur. Na kishte sfiduar të gjithëve e për këtë edhe sot 

që jam në udhëtim ndihem si të kem kryer një krim dhe po ja mbath për t’i shpëtuar drejtësisë zhveshëse të imazhit të syve të tij. 


- Për ku jeni nisur dhe sa do të qëndroni ?! - m’u drejtua prerë doganieri grek ndërsa po vendoste vulën e hyrjes në pashaportën time.


- Për në Athinë ku do të qëndrojë disa ditë me rastin e hapjes së një ekpozite ! - thashë duke gënjyer sepse në të vërtetë kjo vizë do të më shërbente vetëm si trampolinë për t’u hedhur në Europë. Në fakt po largohesha nga vendi im me mendimin për të mos u kthyer mbas. Të ardhmen time do t’ja kërkoja fatit tjetërkund ashtu si qindra bashkëmoshatarë të mi. 


Në çantën e shpinës së bashku me rrobat e mia dhe disa objekte intime familiare, mbartja me vete edhe fytyrën e plakut të cepit të rrugës, krejt të bardhë, të derdhur në allçi, të gatshme për t’u ekspozuar gjithandej nëpër botë.   

1991       

Enver Hoxha diktator aventurier delirant

Vetë diktatura udhëheqëse e shtetit komunist (diktatura e proletariatit), presupozon një shtet diktatorial, ashtu siç ishte në gjithë Lindjen komuniste. 


Të gjithë e pranojmë se diktatura te ne ishte më e ashpra dhe më e egra. Mendoj se kjo lidhet me vetë atë pjesë të karakterit aventuror delirant të diktatorit.


 Kushtet historike e përforcuan këtë karakter.

Këto kushte lidheshin me fitoren mbi fashizmin, me krijimin e kampit komunist, me formimin e partive komuniste në shumë vende të botës, me rezultatet euforike të zhvillimit ekonomik ngaqë krahasoheshin me vitin 1938, me luftën kundër revizionizmit jugoslav, me eleminimin e kundërshtarëve politikë brenda vendit, me qëndrimin shumë gjatë në krye të partisë dhe të shtetit… 

Këto kushte e nxitën të pranojë adhurimin ndaj personit të tij, më shumë se në çdo vend tjetër, si të ishte ai vetë Perëndia.

Ja disa nga shembujt që provojnë karakterin aventuror dhe delirant diktatorit:

Aventurat e tij delirante deri diku ishin të justifikuara, kur kishim ndihmën e madhe të BS dhe kampit socialist, por ato u bënë donkishoteske mbas prishjes me BS dhe sidomos me Kinën.

U ngrit shumë lart kontributi i vendit tonë në luftën antifashiste, në krahasim me vendet ku kaloi ushtria sovjetike, se ne u çliruam vetë, madje ndihmuam edhe Jugosllavinë.

Pushkatmi i të kunatit Bahri Omari, kur ligji ishte i barasvlershëm dhe me 25 vjet burg, ishte një rast për të treguar se ai nuk falte askënd.

Lufta kundër revizionizmit sovjetik, kinez, evropianë, etj., sidomos fjalimi i mbajtur në mbledhjen e 81 partive komuniste në Moskë, që u trumbetua si  heroizëm i pashoq (realisht ky qëndrim rrezikoi shumë jetë e tij dhe fronin e tij), nuk ishte gjë tjetër veçse një aventurë delirante.

Bunkerizimi i vendit për të përballuar çdo koalicion agresorësh, duke përfsdhirë rusët dhe amerikanët, sa edhe në bandierat e vreshtave u vunë maja heshtash, është një shprehje e kësaj aventure. 

Janë qesharake parullat e kësaj kohe:

“Imperializmi amerikan tigër prej letre; kështjellë prej rëre; hedhim valle në gojë të ujkut; Shqipëria shkëmb graniti, ku do të thyejnë kokën gjithë armiqtë e saj.”

Marrëzi ishte edhe qëndrimi ndaj fshatit.  Kjo pjesë e popullsisë, që zinte mbi 70 për qind, jetonte në një geto të vërtetë. S’mund të lëvizje me banim apo për punë nga njëri fshat në tjetrin, aq më pak në dejtim të qytetit. Fëmijët arsimoheshin vetën në shkolla të profilitt bujqësor dhe rrallë merrnin ndonjë profesion tjetër. Vetëm dy muaj në vit përdornin bukë gruri, pastaj bukë misri nga ai që nuk e hanin as qentë. Misri i mirë shkonte te dërrat, se dhe këta bënin naze. (Kështu ne ishim “fanari ndriçues” në botë?!).

Arëzat dhe tufëzat ishin një tjetër marrëzi. (Vërtet Lenini ka thënë se prona e vogël private lind çdo ditë e çdo orë kapitalizmin, por të mirat e tij mbi zhvilimin e forcave prodhuese ai i njihte fare mirë, prandaj dhe stimuloi Nep-in, për rimëkëmbjen e ekonomisë ruse dhe para-shikoi të ardhmen e socializmit duke thënë se “nëse ai nuk rezulton më rentabël se kapitalizm, t’i lërë vendin këtij të fundit.)

Mbështetja tërësisht në forcat e veta, ku dhe vendi më i fuqishëm në botë nuk e realizon dot, ishte një kryemarrëzi.

U bëmë “qendra” e lëvizjes marksiste-leniniste, duke pritur dhe përciell lloj-lloj grupesh dhe individësh!… Zhoao Amazonas na u bë si i shtëpisë. (Dhe të mendosh që një vend fare i vockël e që nuk kishte bukë, të mund të influenconte sado pak në politikën botërore, ishte një supermarrëzi.)

“Do hamë bar dhe parimet nuk i tradhtojmë”, kjo është qendra e delirit të tij. U vetizoluam nga e gjithë bota (normalisht një diktator i vogël mundohet ta ketë mirë me vendet e mëdha për të mbajtur gjatë sundimin e tij.)

Doktrina marksiste-leniniste ka në themel luftën e klasave (motori lëvizës i shoqërisë!) dhe ishte normale që të deklasuarit dhe fëmijët e tyre të mos viheshin në pozicione dejtuese. Por moslejimi i shkollimit ishte më tepër se një marrëzi.

Pushkatonte kundërshtarët e tij politikë, sikur vriste një miza. Jo vetëm që e shikonte si një gjë të drejtë, normale e të domosdoshme, por e quante rast të mirë për të shtuar fitorjet e tij, të partisë dhe të popullit. Vetëvrasje e Mehmet Shehut ia hoqi këtë mundësi (prandaj unë nuk kam dyshuar për vrasje).

Ai çuditej jashtë mase kur në Kinë kuadro dhe udhëheqës të partisë dhe të shtetit bënin gabime e faje dhe nuk futeshin në burg apo nuk hanin plumbin, por mjaftohreshin me dacibao.

Shikuar në këtë këndvështrim, unë bëj me më shmë faj Ramiz Alinë si njeri normal që pengoi me dashje, në një kohë shumë të çmuar, hapjen drejt Perëndimit, që ishte bërë urgjente dhe e vetmja zgjidhje për këtë popull të sakatuar. Ftesës dashamirëse të Perëndimit për t’u afruar me të, siç po bënin vendet e Lindjes, ai iu përgjigj se nuk jemi Lindje (Lindje jo, Perëndim pse jo? Në të pasngazhuarit jo, në Botën e Tretë jo. Atëherë ku ishim? Duket në ndonjë planet tjetër.)

Revolta e të rinjve dhe futja në ambasadat e huaja u quajt tradhti ndaj atdheut. Kuptohet duke qenë tërë jetën në majë të piramidës së pushtetit dhe të mirat që gëzonte prej tij, nuk mund t’i linte me dëshirë, por me detyrim. Shembulli i Rumanisë me Timoshearën dhe fundi i Çausheskut sollën një farë zbutje të tij. (Dhe kjo s’ka nevojë për koment.)

Ky ishte vetëm një gjykim jo prej specialisti, mbështetur vetëm mbi fatte.

Demir Hatia


“Peshqeshet” që i la Nanua dhe Memushi shkollave

Që qeveria socialiste që iku nga skena politike, të cilën e uzurpoi për 8 vjet me radhë e tregoi qartë se nuk punoi kurrë për të mirën e këtij populli e këtij vendi, jo vetëm me ato që bëri për tetë vjet, por sidomos me ato që bëri muajt e fundit, ose që la pa bërë kastën për të vënë në siklet qeverinë e re. Një nga poshtërsitë më të mëdha që bëri  qe dhe ajo e moslëvrimit, ose thënë troç, vjedhja e fondeve që iu  bë shtypshkronjave të librit shkollor. Tani nxënësit e klasës VI-të duhet t’i  mësojnë mësimet me shënime! Me shënime një nxënës i klasës VI. O Zot, po a ka poshtërsi më të madhe që i bëhet shkollës?


Ky ish-kryeministër dhe ky ish-ministër, duke e ditur që nuk i kishin bërë këto shlyerje, kishin sy e surrat, që të kërkonin dhe një mandat tjetër për të vjedhur akoma! E keqja nuk është këtu, por te disa për fat të keq mësues, mësues dhe jo të rinj në moshë, por dikur ish-komunistë që nuk kanë turp dhe (më falni për shprehjen, llapin) lart e poshtë me prindër e me shokë të tyre, që nuk janë mësues, por ish-shokë të organizatës së partisë dhe kritikojnë ministrin Pollo dhe qeverinë se “dhe këta nuk na bënë gjë!”. Po ç’të bënin, more, kur porosinë për të shtypur librat dhe lekët duhet t’i paguante qeveria e hajdutëve?


Mësuesit, sidomos të atyre lëndëve dhe atyre klasave që nuk kanë libra, por që duhet të marrin shënime, duhet që, patjetër, t’ua bëjnë të qartë nxënësve se kjo anomali ka ardhur nga qeveria që iku, ka ardhur nga deputeti që ka sot Berati (fshati), sepse këta që donin të hapnin disa kioska për t’i bërë universitete, nuk kishin paguar akoma paratë e librave, për librat që kishin porositur, paçka se taksat nga ne i kishin marrë kokërr më kokërr. Nuk e di a e lejon apo jo ligji që deputeti Memushi të japë hesape para këshilltarëve në zonën ku është, apo më gjerë në këshillin bashkiak të Beratit? Ma do mendja se nuk duhet të ketë pengesa, përderisa kur është fjala për t’u dukur, siç bëri Marko Bellua që erdhi në takimin me ata të UNESKOS, pse të mos vijnë dhe kur vetë i kanë katranosur punët?

Bujar Orizaj

A duhet Berati të veçohet nga rrethet 

e tjera...?
Me kënaqësi shohim punën e pjesëtarëve të qeverisë, që bënë të mundur negociatat dhe lidhën marrëveshjen (kaq të nevojshme për ne), me Greqinë, Bullgarinë, Rumaninë, që të blihet energji elektrike, efektet e së cilës po i ndiejmë me ndriçimin që po marrim në çdo mbrëmje, duke eliminuar errësirën. Ky është një sukses.

Po drejtoria e KESH-it të Beratit si po i përgjigjet  konsumatorëve, ç’përpjekje bën kjo drejtori ndaj qendrës, që të sigurojë me furnizim me energji elektrike, me orë sa më shumë, sepse pagesat e qytetarëve të Beratit arrijnë në 93%-94%, po me këto përqindje të jenë edhe  prurjet e korentit nëpër shtëpitë tona!

Por, sa e si studiohet shifra (në vlerë), kur shohim se x familje paguan 5000 lekë, kurse y familje paguan 500 lekë, ç’është ky fatalitet?

Nëse nuk bëhet studim matematikor, ne do të vuajmë nga humbjet e përkthyer ndoshta edhe vjedhjet.

A ka kontradiktë thelbësore këtu karshi derdhjes në masën 94% dhe humbjeve, vjedhjeve (pjesërisht) duke zënë vendin e 4 a të 5 në rang republike.

Pse ndodh kjo?...

Pra, kërkohet një shkundje e plotë, për të arritur parametra reale, të ndërgjegjshme, sipas ligjeve perëndimore.

Jemi në mijëvjeçarin e tretë dhe ne shqiptarët vuajmë akoma nga dritat.

Korrektësia nga secili punonjës i KESH-it do të bëjë të rrisë sadopak kohën e ndryshimit që me dëshirë e pranojmë të gjithë.Jorgji Bendi

A do ta gëzojnë goricarët rrugën e re?!...
Qytetarët, që tani po bëjnë xhiro nga taverna “Ajka”, për klimë, për ulje në peshë, për biseda çlodhëse, për të parë qytetin e Beratit nga larg, që është një perlë e rrallë, deri te kompleksi “Spathara”. Por ç’e do ka 4-5 javë, kur del nga Ura e Re për drejtimin e mësipërm, ndien një erë jo të këndshme, pra erë të keqe.

Shumëkush flasin me nostalgji, ja më në fund, lagjes Goricë iu bë rruga e re e asfaltuar, që e kishin si kërkesë qysh herët, kjo do të ishte e skajshmja e fundit, pasi u bënë rrugët e Moravës, Lapardhasë, Perondisë e ndonjë fshati tjetër e në fund të fundit u bë kjo e Goricës.

Ndonëse firma e Lushnjes punoi me përkushtim për bërjen e saktë të shktrimit të rrugës se kishte të bënte me... një lagje autoktone dhe me një qytetërim e fisnikëri të lashtë, prandaj ata punuan me saktësi shkencore e teknike.

Por ç’e do, tani afër Urës së Re kanë dalë disa gryka ujërash që nuk kuptohet nga vijnë, janë ujëra të bardha apo të zeza apo janë që të dyja së bashku.

Prandaj ndërmarrjet apo sektorët përkatës duhet të nxitojnë për të eliminuar këto difekte, sa nuk është vonë, se po vazhdoi edhe disa ditë  asfalti së shpejti do të dalë gllof e do të kalojnë në gjendjen e mëparshme, pa u inauguruar, mos ardhtë kurrë kjo ditë.

Jorgji Bendi
Disa të dhëna të reja për Qyprëllinjtë

Kur shteti turk kishte filluar të rrënohej, në vitin1650, në moshën 78-vjeçare, thërret dhe emëron kryevezir Mehmet Pashë Qyprëlliun, me propozim të Mimar Kasëmit .


Mehmet Pashë Qyprëlliu e pranoi detyrën e re, duke i vënë katër kushte të forta sulltanit:


1. Propozimet që do t’i paraqiteshin, të pranoheshin menjëherë.


2. Në shërbimet e tij të ishte i lirë.


3. Ndihmësit e tij dhe administratorët t’i zgjidhte vet.


4. Të mos u vihej vesh thashethemeve.

Mbasi Sulltani i pranoi këto kërkesa, ai u ul në fronin e kryevezirit.

Mehmet Pasha e nxori Turqinë nga kriza duke vepruar me forcën e ligjit. Vetëm te ligji ai mbështeti luftën kundër korrupsionit që e kishte mbërthyer për fyti shtetin.

Një nga katër kryevezirët nga dera e Qyprëllinjve, Fazëll Pasha, bëri shumë për vendlindjene e të parëve të tij, Roshnikun: ndërtoi rrugën me kalldrëm, urën nga Berati deri në fshat, ngriti xhaminë madhështore, një çezmë, dyqane, shkollën dhe 5-6 saraje dykatëshe, shtroi rrugët e fshatit, duke e kthyer Roshnikun në një kasaba (qytezë) të vërtetë.

Një pjesëtar tjetër i derës së Qypërllinjve, që bëri shumë për atdheun e të parëve, ishte Mehmet Fuat Qyprëlliu, një nga themeluesit e Partisë Demokratike Turke, që, mbas fitores, mbajti postin e zv. kryeministrit, ministrit të shtetit dhe ministrit të jashtëm dhe që dha ndihmë të veçantë për pranimin e Shqipërise në OKB.

Përfaqësuesit e kësaj dere të madhe e meritojnë më shumë vëmendjen e historianëve dhe organeve të qeverisë qendrore dhe asaj vendore.

 Para disa kohësh në planet e saj të punës bashkia e Beratit, duke bashkëpunuar edhe me institucionet akademike të Tiranës, pati në projekt që të organizonte një sesion shkencor që të na zbulonte figurën e plotë të përfaqësuesve të shquar të kësaj dere.  Deri më sot ky projekt nuk e ka parë rrugën e realizimit. 

Le të shpresojmë se një ditë do ta shohë dritën e realizimit.

Fetah Mimani

Berati, kronika e jetës qytetare

Viti 453

Motra e perandorit Theodosi II, Pulheria, vizitoi krahinat perëndimore të Bizantit, ndër to dhe Antipatrean, që shihej si një nga qytetet kryesore të Ilirië. Pas kësaj vizite, qyteti, që ishte seli episkopale, u quajt për nder të saj Pulheriopolis dhe muret e tij u riparian pjesërisht.

Shekulli VI

Ndoshta dhe më herët se shekulli VI është shkruar Kodiku  i Purpurt i Beratit me një bukurshkrim të vaçantë dhe me gërma të mëdha, “ungjij gërmëmëdhenj”, ose siç quhen në nivele ndërkombëtare “majuscule”.  Batiffol mendon se Beratinus-1 ka një stil shkrimi siriak “siro-palestinese”, por me një ndikim të fortë të varianteve parasiriake. Brenda shkrimeve të shenjta në “Kodikun e Purpurt të Beratit është  një  botë e vogël laike”. Ky është një dorëshkrim i rrallë i letërsisë biblike në shkallë botërore. 

Shekulli IX

Kodiku  i Artë i Anthimit  është shkruar në shekullin IX me gërma të vogla “ungjij gërmëvegjël “, “minuscule”. Bukurshkrimet janë shprehje e traditës  së një mjeshtërie kulturore popullore, që lidhet me etnikumin shqiptar. 

Shekulli V           


Në Berat janë gjetur  fragmente mozaiku  në kala,  që i përkasin  shekujve  V-VI të erës sonë.

 Shekulli V           

              Periudha nga lashtësia në mesjetë ishte mjaft e rëndë për qytetet, mbasi ato pësuan një rënie të theksuar për shkaqet e proceseve kalimtare si dhe nga dyndjet barbare të shekujve V-VII. Si rezultat, shumë qytete  të Ilirikut, si Nishi, Skampa, Amantia, nuk mbijetuan dot gjatë kësaj periudhe, ndërsa qytete të tjera, si Bylisi (Glavinica), Apollonia, Butrinti, Adrianopoli, humbën shkëlqimin e dikurshëm dhe mbetën si qendra të thjeshta peshkopale dhe ushtarako-administrative. Një pjesë e qyteteve që ngelën si qendra të banuara, Shkodra, Lezha, Ulqini, Ohri, Berati, patën një rënie të theksuar nga që pësuan të njëjtën goditje gjatë kësaj periudhe.

Shekulli V                       

            Dyndjet e popujve të shekujve V-VII të erës sonë, bënë të domosdoshme rindërtimin e mureve të dëmtuara të kalasë së Beratit. Rindërtimet e bëra në sistemin e fortifikimit, lënda arkeologjike, veglat e punës, objekte stolie dhe monedhat bizantine të shekujve IV-VI të gjetura gjatë gërmimit,  dëshmojnë për një rigjallërim të jetës ekonomike e kulturore  në qytetin antik të kësaj kohe.

Viti 533            
            Pulheriopolis (Bearti) përmendet si qendër peshkopale dhe si një kryqendër  ideologjike. Këtë zhvillim kulturor e dëshmon dhe Kodeksi i purpurt i shekullit VI, nje nga dy të tillët në mbarë botën.

Shekulli VI 

Miniaturat, dorëshkrimet  fetare, i gjejmë  në kodikët, si ai i shekullit VI, që  njihet  si Kodiku i purpurt i Beratit. Këta kodikë janë të ilustruar me figura të vizatuara dhe pikturuara  si evangjelistë që shkruajnë ungjillin, me ornamente të ndërthurura me shpendë dhe dekore lulëzore, të realizuara nga piktorë profesionistë ikono-grafë që shquhen për kaligrafi të përkryer. Kapakët e kodikëve janë më të vonë se vetë kodikët. Sot kodikët gjenden në Arkivin e Shtetit.





Shekulli VI 

“Kodiku i purpurtë i Beratit” është një dorëshkrim me rëndësi historike për fillimet e letërsisë biblike dhe renditet në themelet e letërsisë kishtare të ritit lindor. Sipas teknikës së shkrimit, është një dorëshkrim jo më i vonshëm se shekulli VI  i erës sonë. Ka 190 fletë dhe përpërmban dy ungjij: sipas Mateut dhe sipas Markut. Eshtë shkruar me shkronja të derdhura prej argjendi. Lënda e dorëshkrimit është pergamen. Sfondi mbi të cilin janë derdhur shkronjat  është  e kuqe e thellë (e purpurtë), prej nga ka marrë edhe emrin. Disa pjesë të rëndësishme të tekstit të kodikut janë të derdhura në ar. Kapaku i dorëshkrimit është metalik dhe me zbukurime biblike (disa shekuj më i vonshëm se vetë vepra).

Viti 878 

Për herë të parë përmendet emri Beligrad nga Papa Mihali VIII në  vitin 878 dhe del si seli peshkopale. Nga gjysma  e dytë  e shekullit IX deri në vitin 1018  kur thyhet rezistenca  bullgare, Berati ka qenë nën pushtimin bullgar dhe  pastaj  zhvillohen  marrëdhëniet feudale të shekujve XI-XII.

Shekulli IX       

Kryhet pushtimi bullgar 

Shekulli IX                


Nën mbretin Boris përfshihej dhe Puliheropoli (Berati), si dhe gjithë trevat nga Devolli në Vjosë. Kështjella e Beratit shërbeu si bazë kryesore e pushtetit bullgar në këto anë. Duke përqafuar fenë e krishtere, Borisi arriti të shtrinte kufijtë e vet në shumë treva bizantine, kulmin e arriti në kohën e Simeonit (894-927).

Shekulli IX 

Kodiku i dytë (sipas kronologjisë), i quajtur Beratinus-2 ose  Kodiku i Anthimit: për  shkak  të  shkronjës prej ari që është përdorur, i takon shekullit IX. Ai përmban 4 ungjijtë  (sipas Gjonit, Lukës, Markut dhe Mateut). Figu-rat  e ungjillorëve  kanë korniza dekorative, që janë  ndërtuar me motive floreale dhe gjeometrike, rrathë dhe lule.

Shekulli IX                   

              Muret mesjetare të Beratit janë  të disa periudhave.  Më të hershmet janë të shekujve IX-XI dhe janë ndërtuar me teknikën e perzier  (mure  me  gur  dhe  breza  tullash). 

Shekulli IX                  


Në  zonën e Ohrit, Korcës  dhe Beratit zhvilloi aktivitetin e tij misionar Klementi i Ohrit, i cili punoi për vite me radhë për hapjen e shkollave e të kishave sllave, kohë në të cilën lulëzuan disa qendra, si ajo e Gllavinicës (Ballshit), në bazilikën e së cilës u gjend dhe mbishkrimi që kujton  kthimin e Boris - Mihalit dhe popullit bullgar në fenë e krishtere në vitin 864.




        Shekulli IX



Pulheropoli (Berati) bënte pjesë në Temën e Durrësit.

Viti 865

Gjetja e një mbishkrimi në Ballsh,  sqaron që mbreti Boris u  pagëzua dhe u kthye në fenë kristiane, duke marrë emrin e perandorit të  Bizantit “Mihal”. Që nga kjo kohë kalaja e Beratit ishte nën sundimin bullgar duke marrë emrin Belegradon.

Viti 976 


Me  ardhjen  e Car  Samuelit  (976 - 1014),  i cili  e zhvendosi qendrën e tij në Prespë dhe në Ohër, trevat shqiptare morën rëndësi të dorës parë, në konfliktin e gjatë me perandorinë bizantine. Berati dhe Vlora ishin nën sundimin e tij. Samueli ia besoi komandën një pinjolli të një familjeje fisnike vendase, Elinager Frengut.

Shekulli X 

Në fushën  e veprave  të kultit, vazhdimin e ndërtimit të bazilikave,  në trevën e Beratit, e hasim në kishën e Shën Kollit në Perondi.

Viti 1004  

Shkupi  u kthye nën Bazilin II të  Bizantit,  i cili, me anë premtimesh dhe marrëveshjesh,  bëri për vete mjaft fisnikë dhe qeveritarë të tjerë, ndër ta dhe atë  të Beratit. Pak nga pak Samueli u ngushtua rreth Ohrit. Në betejën e vitin 1014, Bazili II i shkaktoi humbje të madhe Samuelit duke zënë rreth 15000 robër, të cilët i masakroi dhe dhe urdhër të verboheshin dhe të dër-goheshin para car Samuelit. Pamja  makabre solli vdek-jen e Samuelit. Bazili II hyri fitues në Ohër dhe pastaj shkatërroi qëndresat e fundit në Vlorë dhe në Tomor të Beratit.

Viti 1018 

Është
me interes e dhëna e Kedrenit për pritjen e trupave bizantine nga paria e Beratit në vitin 1018 dhe dorëzimi i qytetit komandantit bizantin, ndërkohë që forcat e fundit  bullgare u tërhoqën në Tomor.

Viti 1018 
Emri Pulheriopolis  humbet dhe  Berati  nis të  përmendet me emrin Belgrad në vitin 1018, kohë e pushtimit bullgar. Berati atëherë kishte rreth 2000 banorë.

Viti 1020
Dy akte dhurimi të perandorit bizantin Bazili II Për disa peshkopata shqiptare, dëshmojnë fillesat e pronësisë.

Viti 1090               


Historiania bizantine e shekujve XI -XII, Ana Kom-nena, përmend e para emrin e një fisniku nga familja Muzaka,  i cili, rreth vitit 1090, ishte ndër komandantët më të besuar të perandorit Aleksi  I  Komnen. Origjina e familjes ishte nga zona e Oparit, ku Muzakajt  kishin zotërimet  fillestare të tyre, me fshatrat Voskop, Lavdar, Xerje, Bec, Mazrek, Marjan, Dushan, Zerec, etj.

EVLIA CELEBI

Disa ore ne perendim te Permetit, prapa disa te perpjetave eshte katundi Zhuton ore Ruton, nje katund i pasur me vreshta e kopshte. Ai i perket Mustafa Pashes, aga jeniceresh, i mbytur ne uje gjate betejes ne lumin Robe. Pallati i tij me nje kulle ngjason me nje keshtjelle te vogel.

Pasi vazhduam gjysme ore ne krye te ketij katundi, ndeshem Lavdanin, prone e Kara  Mustafa Pashes, vezir i Sulltan Muratit dhe i Sulltan Ibrahimit dhe, me te djathte te tij, hyme ne nje katund tjeter, prone e  vezir Mehmet Pashe Qypriliut, Rushnikun. Rushniku eshte si nje qytet i vogel, me ndertesa guri te rrethuara nga vreshta e kopshte, me shume shtepi, nje xhami, nje mesxhid, nje shkolle, nje teqe, nje banje te re e te rregullt, mjaft dyqane, me nje klime te bute.

Prej kendej u kthyem perseri ne Zhyton. Pasi vazhduam ndonje ore drejt veriut arritem ne katundin Dobruna me 150 shtepi me vreshta iremike. Banoret e ketij katundi jane te tere te krishtere. Qe kendej duket qyteti i Beratit.

Fortesa madheshtore e Beligradit shqiptar (Beratit)
 Sipas historianeve latine kjo fortese eshte themeluar qysh ne kohet e vjetra. Sardari  i madh i Pajazit Khanit, Qedik Ahmet Pasha e ka pushtuar qytetin prej dores se shqiptareve, grekeve e venecianeve.

Dinastia otomane sundon disa qytete qe mbajne emrin Beligrad: Beligradi i Danubit, Beligradi i Stolnes se Budinit, Beligradi i Ardenit dhe Beligradi i Shqiperise.

Ky i fundit akoma edhe sot ruan sistemin administrativ te vendosur nga Sulejman Khani, sipas te cilit, Berati njihet si kryevendi i prefektit te Vlores, te cilit i eshte caktuar 229 mije akce. Berati ka 28 zeamete dhe 489 timare; ka Allajbej e Ceribash dhe ne kohe lufte nxjerr 4 mije ushtare te zgjedhur. Ushtaret beratas jane shume trima.

Zyrtaret me te larte te Beratit jane Sheh  Islami, Nekibul-Eshrafi, Kadiu me nje rroge 300 akce; ne te perfshihen 120 katunde dhe sipas ligjit, kadiu nxjerr prej tyre si te ardhura vjetore gjashte qese, ndersa pashai, sundimtari i vendit, 30 qese. Ne rradhen e zyrtareve te tjere hyjne qehajai i spahijve, komandandi i jenicereve, dusdari i forteses dhe ushtaret, kryetari i bandes muzikore, qehajai i forteses, kryearkitekti, agai i haracit.

Prefektura e Vlores perfshin nente nenprefektura, te cilat jane: Qendra Berat, Myzeqeja me 30 katunde ne veri; Tomorica ne lindje dhe ne jug te saj Skrapari, ngjitur me te Permeti, ne jug te Permetit Pogoni, ne perendim te Pogonit Gjirokastra (e cila varet nga prefektura e Delvines), ne veri ie Gjirokastres Tepelena, ne jug te Tepelenes Vlora. Te nente nenprefekturat jane shume te pasura. Por nje pjese e  rajase  se kesaj prefekture eshte tradhtare.

     Forma e forteses
Fortesa e Beratit eshte ndertuar mbi nje shkemb te eger, i cili zgjatet ne drejtimin jug-veri, rrethuar me nje mur jashtezakonisht te forte, qe sot eshte shembur ne disa vende. Ajo ka kater porta dhe perimetri i saj arrin deri ne 2600 hapa te medhenj.

Ne veri, nga ana e portes qe zbret ne treg, gjatesia e vijes rrethuese  arrin deri 1000 hapa. Porta veriore eshte me tri pale dyer, distanca ndermjete te cilave eshte 100 hapa. Dy nga keto dyer shohin veriun dhe  tjetra, e brendshmja, eshte prej guresh te medhenj sa trupi i nje elefandi. Si keta gure kam pare vetem ne Halil-el Rahman, afer Jerusalemit, dhe ne fortesen e Benderit, ne bregun e lumit Turla. Njera nga portat, ne rreze te manastirit te mocem, sheh nga ana perendimore dhe lidhet me rrugen para xhamisese ndertuar nga Hysen Pasha, ne lagjen Murat Celebia. Porta tjeter sheh nga lindja dhe del neper lagjet e asaj ane, por jo ne rruge kryesore.

Keshtjella e brendshme
Ngjitur me kendin e murit perendimor te forteses se madhe eshte nje keshtjelle guri me perimeter 800 hapa dhe me dy porta. Njera, nga ana lindore komunikon me pjesen e brendshme te saj dhe tjetra, nga perendimi, komunikon me lagjen Celebi. Keto porta jane prej druri e jo prej hekuri, sepse jane te shtemangura prej kullash e nuk bien shume ne sy. Dyert e dy portave jane shqepur e me qene se nuk ekziston ndonje frike nga armiku, si dyer te brendshme qe jane, ato kane mbetur te rrezuara perdhe.

 Ne keshtjelle ka dyzet a pesedhjete shtepi te mbuluara me tjegulla, nje xhami e kohes se Pajazitit, pak municion, gjashte topa, hambare te vjeter, depo dhe nje shtepi per dusdarin.

Fortesa e madhe perjashta
Ka gjithesej 200 shtepi te mbuluara me tjegulla, por te vjetra. Shumica e popullit jane te krishtere. Shtepite kane mjaft oborre dhe kopshte, te cilat jane te papunuara. Xhamia e Pajazit Khanit e mbuluar me tjegulla eshte nje xhami e vjeter dhe e madhe, pa xhemaat, me nje minare qargjir. Ka tete kisha, nder te cilat njera eshte e madhe dhe e bukur. Rruget jane te shtruara me kalldrem. Ne te kater anet e kesaj fortese, ka shtepi qe mbeshteten ne muret e nderteses. Duke qene se rreth e qark, ne te kater anet ka mbrojtje natyrore dhe gremina, nuk ka qene e nevojshme per hendeqe. Madje ana jugore, e cila quhet “Rasa Cekebeni “( qe do te  thote terhiqme mua), eshte nje humnere e thepisur dhe e rrepte, ku nuk guxon kush te shohe teposhte.

Ne kete rase te ashper, qe lartesohet thike ne kupe te qiellit, kane ngritur cerdhet e tyre shpende rrembyese si petriti, skifteri e korbi.

Legjenda e rases se Cekebenit
Pas ngadhjimit ne Berat, armiqte sketerre-banues ngriten krye dhe rrethuan ndertesen. Kjo ndodhi aq shpejt sa te rrethuarit nuk paten shteg e mundesi te lajmerojne Sulltanin per kete kryengritje. Me ne fund, nje nga trimat brenda forteses u var me litar ne kete rase, prej andej zbriti ne lumin e Osumit dhe me te shpejte u nis ne Adrianopoje. Ai i dha Sulltanit informacione, dhe pasi mori disa shperblime e dhurata prej tij, u kthye per te lajmeruar shoket se, se shpejti, do te niset vete sulltani per te shtruar rebelet. 

Pas tri dite udhetimi trimi mberriti te vendi prej nga kishte zbritur me litar, pra te rasa, dhe bertiti “ceke beni-me terhiqni”. Te rrethuarit e njohen shokun e tyre, e terhoqen me litar perpjete dhe e futen brenda ne fortese. Pasi u pershendet me shoket, ai u komunikoi urdherin e sulltanit, sipas te cilit, brenda dhjete diteve, ai do te mberrinte bashke me dhjete mije vete ne ndihne te tyre, duke u kerkuar qe me besim te zoti te qendronin e mos ta dorezonin fortesen.

Urdheri i sulltanit i inkurajoi te rrethuarit e demoralizuar, te cilet e rriten qendresen dhe e mbrojten fortesen deri sa mberriti ndihma, e cila i shtroi e satroi kryengritesit. Pas ketij suksesi, sulltani e shperbleu me dhurata mundimin e luftetareve e sidomos “Cekebenit” i dha nje zeamet, duke i falur nje katund, ne te cilin   u themelua fisi i Cekebeneve. 

Qysh ate dite rases ne fjale i mbeti emri “Rasa e Cekebenit”, e cila eshte nje rase  e bardhe dhe e shndriteshme. Mbi kete rase ka disa kulla, kisha e qoshka defrimesh.

Forma e forteses se poshtme
Ne bregun e lumit, mbi keto rasa ka nje sere muresh te forta te keshtjelles. Qysh nga porta e forteseds ne krye te ures se madhe e deri te porta e tregut te Kazanxhinjve, eshte nje treg qe arrin ne 800 hapa gjatesi dhe vijon bregut te lumit. Ne kete krah te forteses se poshtme ka 70-80 shtepi te mbuluara me tjegulla. Vec ketyre ne dromin e madh ka edhe 80 dyqane te medha. Nuk ka ndonje rruge tjeter kryesore. Sepse, ne njeren ane eshte rasa e Cekebenit dhe ne anen tjeter eshte lumi i Osumit. Por mjeshterit e ndertimit te forteses kane ndertuar nje pale shkalle me themelin ne uje , nga kalaja e poshtme deri tek e sipermja, forma e te cilave eshte e njejte me ate te shkalleve te nje minareje. Jane plot 80 shkalle, prej kendej zbritet ne kullen e ujit, e cila ndodhet afer portes se tregut te Kazanxhinjve. Presj rases se Cekebenit deri tek kulla e ujit eshte ndertuar nje rruge shkalle me gure te prere, e cila arrin deri ne 1600 shkalle. Te rrethuarit mund te marrin uje ne kete kulle pa u pare nga armiku; gjithashtu edhe rruget e tregut te Kazanxhinjve jane te maskuara.

Dyqanet e keshtjelles se poshtme merren me punime industriale, psh kazanxhinj, qe merren kryesisht me punimet e ramit dhe, aty ketu, ka edhe mutafxhinj, qe merren me industrine e leshit. 

Nga porta e Kazanxhinjve e deri tutje fillon tregu i madh i Uzgurliut.... Kjo lagje quhet varoshi i Uzgurliut. Qe nga Kazanxhinjte e deri te mutafxhinjte eshte nje rruge kryesore e gjate 2 mije hapa dhe mjaft e gjere.

Me te djathte e me te majte ka tregtare te shumte. Shumica  e dyqaneve, te cilat mund te arrijne deri ne 700, jane vakufe qe i ka lene i biri i Uzgurliut. Bezisten nuk ka, megjithate mund te gjesh cdo lloj pelhure te cmueshme, ndersa cohe mund te gjesh me shumice.

Varoshi i madh i qytetit te Beligradit shqiptar

Meqenese eshte i madh varoshi ndodhet jashte mureve te forteses, ne sheshin e hapur ne breg te lumit...  Ne lindje e ne jug te forteses se siperme ka 5 mije  shtepi te mbuluara me tjegulla, te ndertuara me qargjir me dy pate, shtepi te bukura e te stolisura si vendet me te mira te parajses, plot me vreshta, lulishte e me kopshte. Trualli i keti varoshi eshte toke pjellore mbi shtate kodrina e shtate lugina. Ka me se 100 pallate madheshtore, te paisur me hauze e shatervane, klime te mire dhe ajer mjaft te paster.

Pallatet me te famshme te varoshit jane ai i Hasan Pashes; i Osman Pashes- vellai i Catall balla Pashes, i cili eshte vali i vendit dhe te cilit i dorezova dekretin sulltanor dhe urdhrin e Serdat Pashes, qe u lexua ne sallon. Me te lexuar urdherin epror, u nxoren kasnecet per te shpallur kushtrimin e per te mbledhur forcat e vendit per t’i dale zot Manies.

Pas kesaj Osman Pasha ua hoqi koken kusareve progonatas, te cilat na kishin prere rrugen e me te cilet ishim ndeshur pak me pare. Si shperblim per kete, ai me dha disa dhurata, nje xhybe te bukur, nje qese me te holla, nje kale e nje qole (skllav), ndersa sherbetoreve te mi u dha nga nje flori e nje cope cohe. 

Ne ndenjem nje jave ne pallatin e tij, ku u clodhem dhe u kenaqem mjaft.

Pallate te tjera jane ato te trashegimtareve te Mehmet efendiut, i serdar agait, i Uzgurliut  etj.

Varoshi i madh i Beratit ka 30 lagje: lagja e Murat Celepia ne jug te forteses, e Uzgurliut, e Hunqarit, vakufi, e baba Kadiut, pashmakxhiut, e xhamise se bardhe, e pazarit te vjeter, e Jezulliut etj. jane lagjet me te medha. Ka edhe dhjete lagje te krishtere, nje lagje ebreje. Nuk ka lagje jevgjish, ermenesh dhe frengjsh.

Te krishteret latine vijne e shkojne per te bere tregti.

Vijon  në numrin e ardhshëm
Përgatiti Kastriot Dervishi
Rruga që pret gjatë
Ka rrugë dhe rrugë. Ka rrugë që pret shkurt. Ka dhe rrugë që pret gjatë. Ka rrugë që e njeh. Ka dhe rrugë që shkon për herë të parë. Dhe kur ti ndodhesh para një kryqëzimi rrugësh, të takon të zgjedhësh. Kur nuk e ke me ngut, ti zgjedh atë që e njeh më mirë edhe pse ajo mund të duket se pret më gjatë. Kur e ke me ngut, dhe të duhet të mbërrish në vendin për ku je nisur sa më shpejt, ti kërkon rrugën më të shkurtër, edhe pse ajo mund të të nxjerrë më gjatë.


Kështu i ndodhi atij fundgushti një mësuesi të ri, që sa kishte mbaruar shkollën pedagogjike, dhe që ishte emëruar në një nga fshatrat  e një rrethi që mbante emrin e një qyteze të përmendur veç për pazarin e saj të zhurmshëm që zhvillohej çdo të enjte.


Ishte i panjohur me jetën e fshatit. Iu desh që një nga ditët para fillimit të atij viti shkollor, të merrte nga këshilli i fshatit një gomar për të marrë në magazinën e qendrës së rrethit librat që do t’ua shpërndante nxënësve. 


E priti gjithë ditën magazinierin, por ai nuk u duk. Ishte larguar për në shtëpi (banonte në një qytet tjetër pranë qytezës), pa e vrarë mendjen se atë ditë mësuesit prisnin për tërheqjen e librave.


Kur dita u thye, u detyrua të marrë rrugën e kthimit. Rrugës u takua me një banor të një fshati pranë fshatit ku ishte emëruar mësues. 

Dielli ishte më të perënduar. Fshatari, ngaqë i pëlqeu biseda me mësuesin e ri, iu lut  që ta vazhdonin bashkë rrugën se kishte për t’i treguar një rrugë që do t’i priste më shkurt.


Mësuesi ra në mëdyshje. Rruga kryesore ku kalonin makinat, edhe pse i binte më gjatë, nuk kishte nevojë për udhërrëfyes. Por ja që edhe atë e tërhoqi biseda me atë fshatar dhe e ndoqi nga pas. 

Kur vajtën pranë vendit ku u ndaheshin rrugët, fshatari i  tregoi një kodër që lartësohej para tyre:

- Ja, pas asaj kodre ndodhet fshati yt!

U ndanë duke mbetur të kënaqur me njëri-tjetrin.

Kur mësuesi u ngjit në majë të kodrës, u gjet para tri rrugëve. U mendua cilën prej tyre të zgjidhte. Mori me mend drejtimi nga binte fshati ku do të shkonte dhe zgjodhi njërën prej tri rrugëve. Por gomari nguli këmbë që të mos ndiqte atë rrugë.  Mësuesi që nuk e kuptoi shkakun e këmbënguljes së kafshës, e detyroi të ndiqte rrugën që e gjykoi vetë se ishte ajo që duhej të ndiqte.

U ngatërrua keq. 

Më pas ra nata. 

Asnjë dritë nuk dukej rreth e rrotull. Vetëm në faqen e një mali dukeshin disa zjarre barinjsh. 

E la gomarin që ta gjente ai rrugën. 

Mendja në ato çaste i brodhi nëpër kujtime të disa viteve më parë, kur i ati, i mbetur pa punë, u detyrua të blinte në një nga fshatrat e po këtij rrethi, një gomar që të mbartte dru për qytetarët që i merrnin me triskë nga ndërmarrja shtetërore e shpërndarjes së druve. Ishte i vetmi vetëpunësim i mundshëm. S’ishte për këtë punë, por nevoja ku nuk të çon!  

Vetë i ati u kthye në qytetin e tij me makinë, la të birin që të kthehej me gomarin. Në një farë vendi kafsha nguli këmbë dhe nuk donte që të bënte çap përpara. I nervozuar e rrahu kaq shumë kafshën e gjorë, sa ajo, pa ç’pa, më në fund u detyrua t’i bindej urdhërit. Më pas, i penduar, filloi të qante. Lotët nuk i pushuan derisa mbërriti në shtëpi. U mundua më pas ta shlyente gabimin duke i shërbyer dhe duke e ushqyer atë kafshë punëtore. 

Edhe në vitet më pas e kujtonte këtë faj që kishte bërë ndaj asaj kafshe që do ta mbante me bukë të gjithë familjen. E kujtoi edhe në këtë çast, kur kishte humbur rrugën dhe ia kishte lënë kësaj kafshe ta gjente rrugën e shtëpisë.

U përmend nga këto mendime kur dëgjoi të lehura qensh. Qentë erdhën rreth gomarit dhe u larguan. Siç dukej e njohën. 

Kishin hyrë në fshat.

Kur hyri në shtëpi, në qoshe të vatrës pa babanë dhe të zotin e shtëpisë. Ua tregoi ç’i kishte ndodhur.

Plaku i shtëpisë, duke nënqeshur, i tha:

- Kur je hipur mbi gomar, edhe nëse e ngatërron rrugën, lerja atij se e gjen vetë. Gomari është një kafshë shumë e zgjuar.

Ky ishte mësimi i parë që ky mësues mori nga dita e parë e jetës në fshat.

Agim Mehqemeja

Te rrapi në Perondi

Rrapi në fshatin Perondi është një dru shekullor që nuk dihet me saktësi se kujt periudhe i përket. Por gjithsesi ai kështu mbahet mend nga shumë breza. Vite më parë, ky Rrap, pothuajse ndodhej në qendër të fshatit, por tani që fshati ka marrë një shtrirje të madhe hapësinore, nuk mund të themi me saktësi se vendodhja e tij është në qendër, por në periferi të tij, gati ngjitur me lagjen “1 Maj” të Kuçovës. Te ky rrap,mblidheshin burrat e fshatit ku diskutonin për probleme të ndryshme, siç ishin ato të zgjidhjes së konflikteve, marrjes së vendimeve për persona që shqetësonin  fshatin, etj. Inisiator për këto kuvende ishin të moshuarit ose siç quheshin ndryshe Pleqtë e Perondisë. Një gjë e pazakontë të ndodhte në fshat, pleqtë mblidheshin për të mos krijuar probleme sociale te fshatarët. Te ky rrap nuk mungonin dhe gjetjet e fajtorëve dhe vënien e tyre para përgjegjësisë, gjë që bëri këtë rrap dhe si vend ku merreshin vendime, ku bëhej shaka dhe si objekt çlodhës. Vetë fshatarët faleshin dhe betoheshin para këtij druri shekullor. Por nuk përjashtoheshin dhe rastet që ky rrap i shpëtonte fshatarët dhe nga betimet e nxituara që bënin në emër të forcës së zakonit. Kështu ndodhi dhe me një fshatar, të cilit i humbet kali, ndërsa e kishte çuar në kullotë. Kërkoi fshatari dhe nuk la vend në të gjithë zonën dhe u mërzit aq shumë, sa u betua te ky rrap dhe para parisë së fshatit që u ndodhën aty se, po ta gjente, do t’i hipte kalit dhe nuk do t’i zbriste më. Ky betim u bë ndoshta se kali nuk do të gjendej më ose ngaqë u lodh së kërkuari. Por fshatari harroi se kali ngado që të bredhë e gjen përsëri shtëpinë e tij. Dhe një ditë kali erdhi në shtëpi dhe fshatari i hipi dhe qëndroi tri ditë e tri netë pa zbritur për të mos prishur betimin. Afrohet te hija e rrapit dhe qëndron mbi kalë, ndërsa pleqtë bisedonin për halle të ndryshme. Njëri nga pleqtë shkëputet dhe i thotë fshatarit. Ngrehu, vëri këmbët në samar dhe ngjitu në trungun e rrapit. Prej andej zbrit drejt e në tokë. Fshatari habitet dhe ia kthen: Po fshati çdo të thotë për betimin që kam bërë? Plaku i zgjuar shton. “Në rast se do të pyesë ndonjë, ti do të përgjigjesh: unë zbrita nga rrapi dhe jo nga kali!

Nezir Vrapi

Një vepër armiqësore

Mbledhja me banorët e lagjes u zhvillua në sheshin midis dy pallateve, ku, përveç burrave e grave kishte dhe fëmijë, që prisnin që të lirohej vendi për të lozur. Që tubimi të dukej sa më i rëndësishëm, kishin nxjerrë aty edhe disa tavolina e karrige nga banorët e kateve të para, ku ishin ulur i deleguari, kryetari me disa nga anëtarët e këshillit të lagjes.


Kryetari i këshillit hapi mbledhjen:


-Dëgjoni këtu! Në këtë mbledhje kemi si rend dite: “Higjiena vetjake”. Për të referuar mbi këtë temë kaq të rëndësishme, ka ardhur i deleguar nga organet e pushtetit në rreth, shoku Shemo. Ju lutem të kini vëmendjen dhe mbani qetësi. Fjalën e ka i deleguari, shoku Shemo.


-Shoqe dhe shokë,- e nisi fjalën i deleguari.- Partia jonë e lavdishme e vlerëson njeriun si kapitalin më të çmuar, prandaj gjithë kujdesin e saj ia kushton popullit... I deleguari foli e foli deri sa cepat e buzëve i zunë shkumë. I lodhur nga referati i tejzgjatur, më në fund u ul në vendin e vet.


-Kush ka ndonjë pyetje për të bërë?- iu drejtua banorëve kryetari.


Mbas një pauze, kryetari tha: -Meqënëse pyetje s’ka, kalojmë në diskutime. Kush e do fjalën?


-Me leje!- kërkoi fjalën një nga banorët.


-Për të patur një higjienë vetjake sa më të garantuar e të sigurtë unë në shtëpinë time kam vënë një bidon me muslluk të mbushur me ujë dhe, kur uji mungon në çezmë, njerëzit e shtëpisë para dhe pas ngrënies shkojnë lajnë duart.


-Të lumtë!- e lavdëroi kryetari.


-Me leje!- kërkoi fjalën një tjetër.


-Fol, -i tha kryetari.


-Unë në shtëpinë time, përveç atyre që tha parafolësi, kam gjetur edhe një zgjidhje tjetër. Gazetat që ble, mbasi i lexoj, i pres me gërshërë rripa-rripa dhe i gozhdoj në mur pranë WC-së. Kur pjesëtarët e familjes futen aty për të kryer nevojën, këputin një copë gazete dhe mender jush fshijnë prapanicën.


-Kjo është vepër armiqësore!-bërtiti i deleguari, duke goditur tavolinën me grusht. -Ja, shokë dhe shoqe, ç’bën armiku i klasës! Me gazetën tonë, që është zëri i partisë, ky na fshikërka bythën! Kjo është e pafalshme! Për ideal, ky e meriton një plumb ballit.


Në mbledhje folën edhe disa aktivistë veteranë të lagjes, të cilët në fjalën e tyre dënuan veprimin e diskutantit që, sipas tyre, nuk i përkiste shtresave të deklasuara, por që dashje pa dashje ai i kishte shërbyer armikut.


Diskutanti që nuk e priste këtë rrebesh mbi kurriz, ngriu në këmbë dhe po dridhej i tëri nga turpi e frika. Goja i mbeti e kyçur, ndërsa banorët nuk guxonin ta mbronin.


Mbledhja për higjienën dhe pastërtinë e humbi drejtimin. Ajo u kthye në një arenë ku veglat e komunizmit nëpërkëmbnin dinjitetin e njeriut të thjeshtë, duke e masakruar, terrorizuar faqe publikut.

Enver Troka

Një vendim i ri i parlamentit që përcakton qartë rrugët e qëllimin e sportit shqiptar

Duke marrë shkas nga dalja e një ligji të ri të parlamentit shqiptar nr. 9376, datë 21 prill 2005, mbi përcaktimin qartë të rrugëve dhe qëllimit të sportit tonë, mora në intervistë sekretarin e klubit të shumësporteve “Tomori”, z. Ismet Ajazi, për t’u njohur më mirë me këtë ligj të ri si dhe me punën konkrete të klubit për të realizuar detyrat që dalin nga ky ligj.

Në vendimin e ri të parlamentit tonë theksohet se sporti në kohën e sotme ka nevojë për ndryshim, organizim e drejtim të përsosur. Si duhet kuptuar kjo dhe çfarë duhet bërë për të arritur qëllimeve që dalin nga ligji?


Sporti është monopol kulture i një qyteti aq më tepër i Beratit me tradita të hershme në sport dhe këto, siç dihet, janë thelluar në vite. Duhet kuptuar drejt se klubi i shumësporteve është qendra e cilësisë së lartë sportive, e cila është fryt i konkurrencës në garë, ku secili sportist duhet të plotësojë parametrat, në të kundërtën klubi nuk duhet të mbajë parazitë që nuk japin rendiment dhe s’kanë të ardhme, cilitdo qofshin ata. Kjo na bën që të shikojmë përbërjen edhe në ato ekipe cilësore, por që mbulohen me sportistë që nuk premtojnë. Nëse nuk veprojmë, atëherë kuptohet se ndeshemi me ligjin. Këtë qëndrim të drejtë duhet ta mbajnë jo vetëm trajnerët, por edhe vetë sportistët që të mos bëhen barrigadë për të rinjtë e talentuar.


Ne në klub do të vazhdojmë të përkrahim talentet edhe në ato sporte që nuk kemi ekipe të ngritura, pasi do të gjejmë rrugë e forma për t’i trajtuar dhe aktivizuar.


Cilësia sportive, thotë ligji, është rezultat i masivitetit. Si mund të arrihet kjo në kushtet e qytetit tonë?


Duhet kuptuar qartë se pa masivitet cilësor, nuk fitohet sport cilësor. Duhet hequr dorë nga masiviteti për bujë që i mungon qëllimi për të përfituar cilësi sportive. Kështu, nuk duhet të kënaqemi se ekipet i kemi me elemente, duke vlerësuar thjeshtë ata nga dëshira që kanë për sportin, por duhet t’i vlerësojmë së pari, nga talenti dhe e ardhmja. Konkretisht, nuk mjafton që të shkojmë në shkolla për të kërkuar fjala vjen shtangistë. Kjo formë nuk jep frut. Duhet që në shtangë të provohen dhjetëra e dhjetëra fëmijë dhe vetëm kështu kemi goditur në shenjë. Dhe për të arritur të kemi veprimtari cilësore, duhet një bashkërendim i mirë i klubeve sportive “Tomori”, zyrës së sportit në bashki, drejtorive të shkollave dhe qendrës kulturore të fëmijëve. Vetëm kështu sporti arrin të plotësojë qëllimet për kalitjen fizike, argëtimin, kalimin e kohës së lirë. Sigurimi i pjesëmarrjes është rruga nga përfitohet cilësia sportive, e cila, natyrshëm, rrit krenarinë kombëtare.


Simbas ligjit të ri, si duhet kuptuar përqendrimi në sport?

Përqendrimi në sport është domosdoshmëri, pasi eviton ngarkesat e një pune shumë të vështirë që nuk jep rezultate. Pra, përqendrimi në sport, lufton kohën e humbur duke mos bërë punë që nuk jep frute. Sigurisht përqendrimi është i lidhur me një punë paraprake studimore që duhet bërë e mbështetur në traditat sportive të qytetit tonë dhe kushtet e mundësitë për t’i ushtruar sportet. Kështu gjimnastika, pingpongu, mundja, peshëngritja, qitja, shahu jo vetëm që këto sporte janë me tradita, por këto kanë edhe kushte për ecuri. Këto sporte paraqiten shumë mirë në shkallë vendi, madje, disa sporte e trajnerë janë pjesëtarë të ekipeve kombëtare. Vitet e fundit alpinizmi që ishte më i suksesshëm dhe më tradicional për Beratin, u braktis, tashmë janë marrë masat që ai të ripërtërihet, pasi nuk mungojnë as poligonet e stërvitjes, as specialistët si mjeshtrat Vullnet Zylyftari e Koçi Maqina. Po kështu do të themi edhe për sportin e bilardos që vitet e fundit ekipet bëjnë jehonë dhe e kanë marrë fizionominë e një sporti cilësor dhe me pretendime.


Si do të vejë halli i lojërave me dorë?


Ligji i ri nuk na pengon të ngrejmë ekipet e volejbollit e basketbollit, por ja që në Berat na pengojnë kushtet. E ku i kemi terrenet, ku të stërviten ekipet, aq më keq për të luajtur ndeshje zyrtare? Në Berat jo vetëm që këto qendra nuk i kemi, por edhe ato që ishin u shkatërruan dhe u zaptuan. Edhe këto, nëse do t’i kishim, duhet t’i mbulonim dhe të ndërtonim parkete, mbasi nuk është më koha për të luajtur në fusha asfalti apo me pluhur qymyri e tjegulle. Ne si klub të shumësporteve vlerësojmë shqetësimin e sportdashësve për këto dy sporte me tradita qysh 70 vjet më parë (1935), por ja që kushtet na diktojnë për të mos premtuar dhe se premtimi ynë ka lidhje me financimet që duhen bërë për ndërtimin e pallatit të sportit, pasi dihet që qyteti ynë është ndër qytetet e paktë të vendit që nuk ka pallat sporti.


Meqënëse ra fjala te financa, si mund të zgjidhet, siç mund ta quajmë, kriza financiare në sport?


Sigurisht se financa luan rol të rëndësishëm në rritjen cilësore të sporteve. Vështirësi kishim dhe do të kemi në këtë drejtim, por është kjo arsye që edhe ligji ka hapur dritën jeshile që janë gjetja e rrugëve dhe e formave të reja për burime financiare, siç janë shoqëritë aksionere. Shoqëria aksionere përballon shpe-nzimet financiare dhe lehtëson në një farë mase bashkinë e qytetit, e cila ka mbingarkesë në shpenzime, siç janë pagat mujore të trajnerëve dhe të organizimit të veprimtarive. Ndihmesa nga sportistë veteranë, biznes-menë, dashamirës të sportit mund të jetë edhe individuale për një sportist cilësor. Ka shumë shembuj në vendin tonë të sportistëve cilësorë, që financohen nga veteranë, sportistë, biznes-menë.


Gjendja e vështirë financiare është bërë shkak që aktualisht në klubin tonë kemi qendra sportive që kur i shikon befasoshesh me gjendjen. Të befasojnë edhe rezultatet e larta të sportistëve cilësorë! Merren me mend përpjekjet dhe pasioni  i sportistëve dhe puna me shumë sakrifica e trajnerëve: Gëzim Monopati, Ibraim Keli, Hajri Dhelpra, Mihal Hoço, Gentian Bega, Fatbardha Myzyri, Ajet Veleshnja. Të vetmet ekipe që stërviten në kushte të nivelit bashkëkohor janë ekipet e pingpongut me trajner Xhoxhi Skufi, Ilir Shabani dhe kjo është rezultat i ambjentit.


Simbas ligjit të ri do të ketë reduktime në ekipe, sportistë, trajnerë?


Padyshim, se ndry-shimet janë në natyrën e këtij ligji, por gjithmonë duke patur parasysh rezultatet. Secili sportist duhet të ketë të qartë se klubi sportiv nuk është vend punë për të gjithë, por vetëm i atyre që arrijnë cilësinë e lartë dhe karriera e tyre bëhet profesioniste. Po kështu do të thonim edhe për trajnerët nga të cilët ligjji kërkon edhe arsimin e lartë, specialistë, sidomos me Akademinë e Lartë të Fiz-kulturës. Duke u nisur nga niveli arsimor, ne si klub kemi bërë përpjekje nëpërmjet seminareve, literaturës sportive, ballafaqimeve të ngrejmë nivelin profesional të trajnerëve.


Së fundi, a do të mundemi ne që në Berat biznesmenët tanë të angazhohen duke i dhënë ndihmesë sportit?


Kam besim se po. Unë njoh disa biznesmenë ish-sportistë e trajnerë, sport-dashës të zjarrtë që kanë nostalgji për sportet tona. 


Por është detyra jonë së pari, si njerëz që përgjigjemi për cilësinë sportive, të afrohemi pranë tyre, t’i nxisim  ata, t’i vlerësojmë për kontributin, si një nga format në arritjen e qëllimeve tona, ashtu sikundër përcakton edhe ligji i ri.

Bozgo që luajti me fanelën e Kovaçit

Në stadiumin “Tomori”, në vitin 1990, do të organizohej ceremonia e dorëzimit të fanelës të futbollistit të madh Përparim Kovaçi.


Para fillimit të ceremonisë, e pyes Kovaçin se kujt futbollisti do të dëshironte t’i dorëzonte fanelën e vet.


Kovaçi, si gjithmonë modest, i dashur e përkrahës i zjarrtë për të gjithë futbollistët e rinj, më thotë: “Të gjithë janë djem të mirë dhe me të ardhme”. Pastaj vazhdoi: Meqënëse ju po ma kërkoni mendimin tim, unë do të dëshiroja që fanelën t’ia dorëzoja futbollistit të talentuar dhe me të ardhme të shkëlqyer, Klitonit.


Kam besim të plotë se fanela ime do ta nxisë Klintonin për rezultate më të larta, fanela do të jetë një kujtim edhe i shoqërisë tonë të sinqertë dhe besnike.

Muzeu i futbollit Bozgo

Çdo familje sportive do ta kishte zili koleksionin sportiv që ka bërë Meli, nëna e futbollistit të ekipit “Tomori” dhe e ekipit kombëtar, Kliton Bozgo.


Meli më foli një ditë se kishte koleksionuar relike të shumta nga karriera futbollistike e Klitonit.


Si koleksionist që jam dhe si kureshtar, shkova në shtëpinë e Melit, ku më tërhoqi bufeja komode ku ishin vendosur me kujdes: kupa, medalje, emblema, stema, flamuj sportivë, albume, gazeta e revista sportive, kaseta filmike, etj. Te shikoja këto, m’u duk vetja sikur isha në një muze sporti. Sigurisht se për familjen Bozgo, është me të vërtetë një muze sporti.


Kjo kujdesje aq e madhe që ruan vlera, nuk është vetëm një kënaqësi e një  nëne për djalin e saj sportist, por është edhe një veprim nxitës e stimulues që bën nëna për karrierën sportive të djalit, sepse edhe vet Meli vite më parë kishte qenë basketbolliste e ekipit “Tomori”. Koleksionimi i vlerave sportive-kulturore nga ana e Melit, është një tregues i traditës kulturore të familjes qytetare gjirokastrite.

